
LI PULUKISO ZA MOYA

La Bulalu ,  1 Yenda

Mareka 1:35
kakusasa li si ka pazula kale, Jesu azuha mi aya kwa mukunda hanosi 
kuyo lapela.

Ba lipanga batomile fokusweu kuli haukoni kuyo zusa mali yao usikabuluka 
kwateni. Sibulukelo hasesi kwaluzwi, mulukela kubeyanga mwateni mali 
kuswalelela musika’ nga kale. Mane lubulele kuli mutu yasika kwalulisa 
sibulukelo hakoni kuzusa sesikana.

Ki mukwa oswana ni tapelo. Lu bulukisanga za moya halu lapela. Jesu 
nafelize lihola mwa kakusasa hanze alapela mi mwa sicaba na laela ni 
kuzusa madimona ni matuku. Panga yahae ya litapelo neitezi kuya ka 
Liñolo, sibaka sa hae sa kunutu neili sona sibulukelo mi nazusanga ka 
kukutaza mwa sicaba; kutahisa licinceho ze bonahala ka meto a nama.

Mungange nako ku lapela musika kala lizazi la mina ni hamuya mwa lifasi. 
Mukazusanga zende ni bupaki buka latelela mwa libizo la Jesu.

TUMUSO YA SIPOLOFITA 
panga yaka ya moya itezi. Lifasi laka lelinipotolohile lika alaba ka maata a 
litapelo zaka mwa libizo la Jesu kreste. Amen

KEKEZO KWA TUTO 
Matesalone 5:17

MIBALELO YA BIBELE YA MAZAZI A 365
Mañolo amina a kaceku 
Obadia 1:10-21, Jona , Mika 1-3

www.goodnewsdailydevotional.com

MU ZUSE ZE MIYEMBULULA

La Bune, 2 Yenda

www.goodnewsdailydevotional.com

Joani 8:37
… nitile fa lifasi kuto paka niti. Baba yemela niti kaufela bakaniutwa.

Kuiseza pilu kona moya oisa kwa kueza hande mwa bupilo. Hamuzusa 
ze yembulula mwa kubata kueza hande mwa bupilo bwamina, luli mu 
ka fita fa likonkwani zamina. Mulukela kuziba zeo mutezi. Nemusika 
pepelwa kuto ekeza fela kwa palo ya batu fa lifasi kono ni kuto ama 
mubuso wa Mulimu; mwa lubasi lwa Mina, kwa misebezi yamina ni  kai 
kaufela. Sila sinyunganga fela bale baba sa kanateli ni kutokwa hande 
mayemo mwa linzwi.

Jesu u bulezi kuli napepezwi kuto paka niti, na’pilela libaka liliñwi isike 
amañata. Kaceku mukete kuisa pilu ku ze butokwa luli. Kwa misebezi 
mukanatele ku ze tisa pulofiti, mubabalele silikani sesibutokwa 
kakufitisisa. Musike mwa tuhela sila kumizusa ku zende za kwa pili ka 
lika ze mi yembulula. Mulizuse ka milao ye tiile ni kuisa pilu. Hamukautwa 
linzwi le ni kumata ni lona mukakuta ni bupaki.

TUMUSO YA SIPOLOFITA
nipepezwi kuto hapa, kutula ni kueza hande mwa mikwa kaufela. Hanina 
ku yembululwa ki sila kakuli ni kanatezi fa nzila yeniswanela ku latelela 
mwa libizo la Jesu le li pahami! Amen.

KEKEZO KWA TUTO 
Mareka 11:23

MIBALELO YA BIBELE YA MAZAZI A 365 
Palo ya kacenu: Mika 4-7, Nahumi 1-2

Kuzusa Lilata

La Butanu, 3 Yenda

www.goodnewsdailydevotional.com

1 Makorinte 14:10
“Kakuba, kunani manzwi a mañata mwa lifasi Kono hakuna kuona 
le li butokwa.”

Lipangaliko za mwa lizebe ze zusa lilata libeleka ka kulemuha mandinda 
a milumo ye satokwahali ni ku kasha mandinda a mulumo oshutana kui 
zusa. Kamukwa oswana, lifasi litezi milumo yemiñata mi kuya ka bibele, 
hakuna kuyona ye butokwa. Yemu imi feza ngana ni ku mi lyanganisa. 
Milumo ye maswe ye ikona kutaha mwa lipina, likutazo ze nyefisa kapa 
lingambolo ze sa yahisi.

Linzwi la Mulimu kona pangaliko yaluna ya moya ye zusa lilata. Lifasi 
halili’kunani kuwiswa’ mina muli ‘ kunani ku pahamiswa’, mualabe 
milumo ye lwanisa kaufela ka niti ya Mulimu kuizusa. Kukona kuba ni 
lingambolo za kuwa kono mina ni lubasi lwa mina muhane kuikenya 
mwateni. Mu bayemeli ba Mulimu, kekelezo ya mina ha ki ya mo. 
Haleluya!

TUMUSO YA SIPOLOFITA 
nizusa linzwi le li maswe kaufela le lishobotela mwa zebe yaka kuli 
hanina kuzwela pili. Ni yahilwe fa linzwi la Mulimu mi luli nikakuta ni 
bupaki bwaka mwa libizo la Jesu. Amen

KEKEZO KWA TUTO
Jobo 22:29

MIBALELO YA BIBELE YA MAZAZI A 365
Palo yakacenu: Nahumi 3, Habakuki 1-3, Zefania 1:1-13

LIPALO ZA MULIMU

La Mukibelo, 4 Yenda

www.goodnewsdailydevotional.com

2 Timotea 2:15
“Bala linzwi la Mulimu katata kuli akulumeleze kuitahisa ku 
yena. Ube mubeleki ya saswabi, kualula linzwi la niti ka mukwa 
oswanehela.”

Kunani mifuta ye mine ya lipalo: kuekeza, kuzusa, kualula ni ku taimisa. 
Ku ze kaufela ‘kualula’ kona kokuaba liemba ze likanelela. Ki lona libaka 
bibele iitusisa ‘kualula’ haili kualula linzwi la niti ka mukwa oswanehela. 
K I lipalo mizwale ni likaezeli zaka. 

Linzwi la Mulimu lilukela kualulwa ka mukwa oswanehela mwa likalulo 
za bupilo bwa mina kaufela. Mutokwa buiketo bwa mubili ka mo 
mutokwela masheleni. Cwale musike mwa kanatela fa sibaka silisiñwi 
kulibala zemwi kakuli mwalitokwa kaufela. Muifepe Mañolo ya’ama 
likalulo za bupilo bwamina kaufela. Mufumane nako ya kubala ka 
kwitisiso likalulo ze shutana shutana za linzwi la Mulimu kubupa sico sa 
moya. Ni zibahaza ni kufa katulo kuli likalulo za bupilo bwamina kaufela 
li ka hula mwa libizo la Jesu!

TUMUSO YA SIPOLOFITA 
Ni lapelela bupilo mwa mali aka, buiketo bwa mubili, lituto, silikani ni 
libaka za bupilo bwaka kaufela. Hanina kutokwa. Nifuyozwi kufitelela 
tikanyo mwa libizo la Jesu, Amen.

KEKEZO KWA TUTO 
2 Pitolosi 1:3

MIBALELO YA BIBELE YA MAZAZI A 365
Palo yakacenu: Zefania 1:14-3:20, Hagai 1-2, Zakaria 1:1-11-11

MUKWA KULWANISANA 
NI BUTELELE

La Sunda, 5 Yenda

www.goodnewsdailydevotional.com

1 Makorinte 15:31
Ni talimani ni lifu zazi ni zazi, kuitumba kwa ka kamina, ku mwa 
bupilo bolunani bona ku jesu kreste mulena aluna kona ko ku 
nibulelisa cwalo 

Kuba hande kwa mina ni fo mukafita mwa bupilo kuitingile kwa mikwa 
yamina. Mikwa yemaswe itisanga kusinyeha kwa silikani, lunya ni 
bunyemi. Muapositola nabulezi kuli nipumbeka mubili waka zazi ni zazi. 
Kutalusa kuli ki mukwa wa mubili kuya nzila ye fosahalile. Mubili ubata 
ku’twisisa, kuwina kañi ni malato a nakonyana. 

Hamunze mubala linzwi la sipolofita le mukete kupumbeka mikwa 
ye maswe kaufela. Muipunde, kutalimana niyona niku bulela kuli 
“nipumbeka mukwa omaswe wo nikutuhela. Mikwa ye imikutiseza mwa 
mulaho, muipumbeke kaufela kaceku. Kunani bukamuso bwamina 
bobunde kono mukwa omaswe ukona kusinya seo amilukiselize  
Mulimu. Mupepezwi kuba hande, amu longole milwalo ye maswe 
kaufela mwa libizo la Jesu, Amen.

TUMUSO YA SIPOLOFITA 
Niyumba mikwa ye maswe kaufela yeni timeleza kwa tabo, kozo ni 
zwelopili. Nituhelisa bulikani ni sila mwa bupilo bwaka mwa libizo la 
Jesu le li pahami, Amen 

KEKEZO KWA TUTO 
Mafilipi 4:4

MIBALELO YA BIBELE YA MAZAZI A 365
Palo yakacenu: Zakaria 1:12, 7:14

MANZWI A SIPOLOFITA

La Mubulo, 6 Yenda 

www.goodnewsdailydevotional.com

Haiba kunani ya ka bulela, haeze cwalo ka kubulela manzwi a 
Mulimu, haiba kunani ya ka ba mwa bukombwa haeze cwalo ka 
maata amufile Mulimu kuli mwa lika kaufela kulumbwe muña bupilo 
ka Jesu kreste kamita ni mita. Amen.

Lulimi lwa mina haki lwa ku’twisa fela lico, kisitusiso sesi maata 
sesikona kubupa bu kamuso bo mulakaza. Bupilo ni lifu, hamoho cwalo 
ni zwelopili ni bupalelwi li mwa maata a lulimi. Hamuitusise lona ka butali 
mi muka fumana bu kamuso bo mulakaza.
Mwa bu kutazi bwaluna Mulimu uluapesize liapalo za sipolofita ni Mañolo 
atoloka kuli mu kreste kaufela abulele sina Muapositola, mubuleli wa 
Mulimu.
Muamuhele niti ye kaceku ya kuli hamutokwi kulibelela mutu usili, 
mubulele sina mupolofita fa bupilo bwa mina kuli babañwi balemuhe 
cinceho ka momuambolela lika ni halisa bonahali hande. Mubulele 
bunde. ‘Kutokwa’ haiyo fa manzwi amina; muatule buñata, kozo ni 
kutula. Hamubulele mi muka kutula miselo ya manzi amina. Haleluya!

TUMUSO YA SIPOLOFITA 
Lulimi lwaka ki siñoliso sa muñoli ya itukisize, bunde ni sishemo sa 
Mulimu likaba mupuzo waka mwa bupilo bwaka kaufela. Nenilakaza 
kaufela ni kafiwa mwa libizo la Jesu. Amen 

KEKEZO KWA TUTO 
Lisamu 45:1

MIBALELO YA BIBELE YA MAZAZI A 365
Palo yakacenu: Zakaria 8-13

MUNANUHE SINA MUYAHO 
OMUTELELE

La Bubeli ,  7 Yenda 

www.goodnewsdailydevotional.com

Joani 10:17
ki libaka leo ndate anilata, kakuli nifile bupilo bwaka ni ku bu inga 
hape.

Kakuba mushemi kapa mueteleli, mulata bana ba mina kakuli ki ba 
mina, kono mikwa yeñwi, lik Ute, zibo ni mukoloko wa mo ba pepezwi 
; ka mutala zakona kususueza mo mubalatela. Fa, Jesu ulufa libaka li 
sili leo ndate amulatela. Nemuka nahana kuli ukabulela kuli ki bakeñisa 
bukutazi bwa hae kapa keuza limakazo kono uli “ Kakuli nifile bupilo 
bwaka ni ku buinga.” 

Mulimu ulata bale babahana kuinelela mwatasi. Mwa lifasi lelitezi 
kunyandiswa, kuswabiswa ni ze sabisa munanuhe sina muyaho, mube 
babatiile baba sanyungehi. Mube mutala wa tundamo. ni hamu kaikutwa 
kuimelwa ki mapalelwi, maswabi kapa manyando muipulelele muli “ ni 
hani pumbekwa hani’neleli fa fafasi, nikazuha hape!

Kuzwa kaceku, hakuna buino bobu ka mi pumbeka. Mwananuha mwa 
libizo la Jesu!

TUMUSO YA SIPOLOFITA 
Nihana ku pumbekwa ki buino bwaka kapa simuluho yaka. Na nanuha 
sina lunaka fa toho ya pizi. Bupilo bwaka bubukelezwi ka maata ni 
kubabalelwa mwa libizo la Jesu. Haleluya!

KEKEZO KWA TUTO 
Maroma 4:20-21

MIBALELO YA BIBELE YA MAZAZI A 365
Mañolo amina a kaceku : Zakaria 14, Malaki 1-4

MUFUTA OSHUTANA

La Bulalu, 8 Yenda

www.goodnewsdailydevotional.com

Maroma 12:2
Mi musike mwa ekeza kulatelela miezezo ya lifasi kono mucincwe  
ki ku’ncafazwa kwa munahano wamina.

Lupila mwa lifasi leli ambuka baba shutana mi ki kaho babañata 
baikenyanga mwa Likezo za kubata kuba babbutokwa ni kutabisa batu 
kuli baba late kufita kutabisa Mulimu. Kono Mulimu u’ta masika amanca 
yahana kulatelela ya lika ya lifasi. Lusika lolusalibeleli kutiiswa kapa 
kulatwa ki babamu. Bibele iluhupuza kuli sina Jesu, niluna haluba lifasi 
le. 

Kuamuhelwa kwa sika ki babañata ha kutalusi kuli ki sesilukile. 
Hamubone Daniyele, babamu hane ba ca ni kunwa ze tula ai kambusa 
ka kukuteka Mulimu . Aketa ku ca kokushutana ni babamu.

Lu masika ao alatelela muezezo wa lika oshutana, halulateleli za lifasi 
le. Ni munahanelo waluna ucicnize kakuli munahanelo oswana oneuli 
ku Jesu ukuluna.

TUMUSO YA SIPOLOFITA 
Hani wa lifasi le, ni bulukezwi kueza musebezi wa Mulimu. Ni liseli le 
li benya mi ni tukela macaba ka musa wa ndata’luna ya kwa lihalimu. 
Amen!

KEKEZO KWA TUTO 
Joani 15:19

MIBALELO YA BIBELE YA MAZAZI A 365
Palo yakacenu: Mateu 1-4

KI MAÑI YA INZI NI MINA?

La Bune, 9 Yenda

www.goodnewsdailydevotional.com

2 Timotea 4:11
haisi Luka ki yena ya inzi ni na. Hamu’nge Mareka muye niyena: 
unani butokwa kwa bukutazi bwaka.

Kunani mifuta ye milalu ya batu mwa bupilo: babatela libaka, tuto kapa 
mwaha. Ni bile ni batu ba kaufela. Baba tela libaka bamitusa kutaleleza 
pono yamina, babataha bakeñisa mwaha balumilwe ki Mulimu ku to 
mitusa mwa mwaha wo. Babatela kuto mi luta tuto; ibe yende kapa 
yemaswe fokumu ka nzila ye butuku ba mitusa ku tona. 

Muapositola Paulusi nali Mareka nanani butokwa ku yena. Na’tisize 
bunolo isiske butuku ni kuimelwa. kaceku ni lapelela kuli Mulimu ami 
lumele batusi bamina ba lihalimu baba tela libaka, ni kuli muzamaye ka 
butali bwa ku ba lemuha ni ku ba amuhela. Amen

TUMUSO YA SIPOLOFITA 
ni laela kuli ba tusi baka ba lihalimu ba shokomoke kwa maneku kaufela. 
Nipumbula peu ya ze maswe kaufela ze ni potolohile. Mwa libizo la Jesu, 
Amen 

KEKEZO KWA TUTO 
Makolose 3:17

MIBALELO YA BIBELE YA MAZAZI A 365
Palo yakacenu: Mateu 5-7

MASHELENI NI BULUMIWA

La Butanu, 10 Yenda 

www.goodnewsdailydevotional.com

Zakaria 1:17
“ ze kizona za bulezi mulena Mulimu: Linaha zaka likaba mwa 
mbombolelwa, mulena uka ombaomba sione mi uka keta 
Jerusalema.”

Evangeli ki ya mahala kono mukwa wa kuifitisa kwa macaba kiona osi 
wa mahala. Ka kanya ya Mulimu, luzamaisa sikutazi sa mali amañata 
ñata, kufepa babashwile tala, kuisa babamu kwa likolo, kuñola evangeli 
fa liitusiso ka limashini ni ku zamaisa lindwa za silumeli ona ma crusade; 
kaufela ze tokwa masheleni. Mukona mane kubala liñusa le la sipolofita 
mahala kono kunani ya lifile mali kuli liñolwe fo mubala. 

Mubuso wa Mulimu utokwa liitusiso kuli uzwele pili. Ki ka ho Mulimu 
alakaza kuli mube ni mali. Na’bulezi “Linaha zaka likaicamba mwa 
mbombolelwa.” Hamunze muzuma sifumu sa mali, musike mwaeza 
cwalo ka buitati. Ibe masheleni ni bulumiwa mi kube ni ya ca ka mina 
kakuli Mulimu umifuyozi ka sifumu sa mali. Kube ni keleke ye yahilwe 
bakeñisa sifumu sa mina. 

Muamuhele mbuyoti ya sifumu sa mali kaceku. Masheleni afitile!

TUMUSO YA SIPOLOFITA 
masheleni aka afitile! Nikafumana sifumu sa mali a kutusa mubuso. 
Minyako yaka kaufela ikwaluzwi, kuamuhela kutulo mwa libizo la Jesu 

KEKEZO KWA TUTO 
Liproverbia 3:9

MIBALELO YA BIBELE YA MAZAZI A 365
Palo yakacenu: Mateu 8:1, 10:15

PONO

La Mukibelo, 11 Yenda

www.goodnewsdailydevotional.com

1 Makolonika 26:18
Haili kwa kuta ya kwa wiko nekunani ba bane kwa nzila ni bababeli 
kwa kuta ka sibili.

Pono kona sika sesituna sesi’sa kwa lika zende kaufela zehezahezi. 
Mañolo abulela kuli “ kokusina pono, kushwa mutu.” Haki kushwa kwa 
mubili wa nama fela kono ni lika kaufela ze muswala. Pono i’sa buikatazi 
bwa mina kwa likonkwani za mina ni ze mulakaza kaufela. 

Hamu’nge Liñolo leli fa halimu; babañata ba hupulanga kuli balibeleli ne 
ba tomilwe kasamulaho wa kuyaha tempele kono mu polofita na ba boni 
fa minyako ka pono kuyahwa ku sika kala kale.
Ni ha musina ndu kaceku le munahane lubasi lwamina mwa ndu yetuna, 
mu bone libilukelo za mina hali fufula ni sikutazi sa mina ha sihula. 
Munahano wamina kona otisa kuba. 

Mu bone sika seo mulakaza, mubelekele fateni mi mu kaikola miselo ya 
pono yamina.

TUMUSO YA SIPOLOFITA 
komoki yaka ya sulauha. Nipila bupilo bwa mabisi ni linosi; kusina sesi 
tondahala ni ku lobeha. Mulimu unani na, hanina kutokwa sesinde 
sesikana. Amen.

KEKEZO KWA TUTO 
Liproverbia 29:18

MIBALELO YA BIBELE YA MAZAZI A 365
Palo yakacenu: Mateu 10:16, 12:21

TUKULUHO YE TUNA

La Sunda, 12 Yenda

www.goodnewsdailydevotional.com

Hosea 4:6
Batu baka basinywa ki kutokwa zibo: kakuli muhanile zibo, ni 
kamihana nina cwalo.

Batu babañata bahupulanga kuli tukuluho ya moya ki kuipikita fafasi, 
kulila kapa kutaza mwa keleke. Kono muniutwe Balatiwa, tukuluho 
ya niti iezahala ha mu talimana ni kutokwa liseli kwamina. Mwakona 
kuipitika fafasi ni kuyema kusina cinceho ye bile teñi. 
Diyabulozi ubizwa mulena wa lififi kutalusa ‘sapili ni kutokwa zibo.’ Nali 
wapili kutokwa zibo. 

Muhane kutokwa zibo kono Muamuhele liseli ka linzwi la Mulimu. Linzwi 
litisa liseli lelilelekisa lififi ni kucinca munahanelo wamina . Munahanelo 
wamina usacinca fela kipeto mulukuluhile luli. Zibo ya linzwi imilukulula 
mokunde ni kufita. 

Muifepe linzwi la Mulimu mi kutokwa liseli ku kaba hule ni mina. Za 
masheleni amina, pizo ya mina, buiketo bwa mubili ni libaka kaufela li ka 
hula, liseli hali kataha ka linzwi.

TUMUSO YA SIPOLOFITA 
Ni hana bupilo bwa kutokwa zibo. Ka kreste, nilukuluhile mi hani sali 
mutanga wa kutokwa zibo. Munahano oswana oneuli ku kreste ukuna, 
zibo ni kutwisiso limata mwa ha’la na mwa libizo la Jesu, Amen 

KEKEZO KWA TUTO 
Lisamu 119:130

MIBALELO YA BIBELE YA MAZAZI A 365
Mañolo amina a kaceku : Mateu 12:22, 14:12

LIBUPIWA ZE KOMOKISA

La Mubulo, 13 Yenda

www.goodnewsdailydevotional.com

1 Pitrosi 1:10
Kuamana ni puluso, ba polofita ba ne ba bulezi za kanya yeswanela 
kutaha ku mina ba batisisize ka taata ni katokomelo.

Ha nenisali yo munyinyani neni pizanga Eliya yo munsu. Ka nako yeo, 
neni hupulanga kuli maata a Eliya neli a matuna hahulu haesi Mulimu 
ha tokala kuni patululela buniti ka butungi mwa Liñolo la kaceku. Ni 
ba polofita babtuna sina Eliya ne ba lakazanga kutalimisisa likunutu 
ze komikisa za puluso kono ne ba safiwangi sibaka. Nekuli tata ku ba 
polofita ba kale kukolwa kuli ku kataha sibupiwa sesinca seo Mulimu 
aka pila ku sona. 

Mwa testamente ya kale, moya o’kenile neu potanga nakonyana ku ba 
polofita kuli bafe sipolofita. Kono kaceku le, Mulimu uyahile ndu yahae 
ya kuya-kwile ku luna. Upila ku na ni mina; kona kuli lu babatuna ku Eliya 
ni Isaya. Ka ku patululwa kwa taba ye, hamuye mu yo hapa mafasi ka 
maata a moya o’kenile. Amen!

TUMUSO YA SIPOLOFITA 
Kreste kuna ki sepo ya kanya kaufela. Ni sibupiwa sesi maata a makaza 
mi ze ama na kaufela lika cinca ka kanya ya Mulimu mwa libizo la Jesu. 
Amen 

KEKEZO KWA TUTO 
Maheberu 11:39-40

MIBALELO YA BIBELE YA MAZAZI A 365
Palo yakacenu: Mateu 14:13-17:13

KELEKE YA KUTULA

La bubeli ,  14 Yenda

www.goodnewsdailydevotional.com

Maroma 8:37
Mwa lika ze kaufela, lu ba tuli ka yena ya lulatile.

Kunani mifuta ye milalu ya likeleke kapa Bakreste: baba hapilwe, masole 
ni ba tuli. Ba keleke ye hapilwe ha ba sika lemuha kale litukelo zabona 
ka kutala ku kreste. Keleke ya masole ilwanisa madimona ni kubata 
tukuluho kono ya ba tuli yona ifitelezi za kulwana, ibeleka ka mubonelo 
o pahami.

Bakreste baba tuzi ba cincizwe ki linzwi luli mi batezi kutwisiso. Haba 
saliyo kwa kubata tukuluho ya bona kono babata tukuluho ya babamu. 
Ba ki lindume za Mulimu babatiile mwa tapelo ni kuifepa ka linzwi. 
Mubulae kuyo ba Bakreste baba tula. Ha mu si ka londa muli ndume ka 
litukelo za mina.

TUMUSO YA SIPOLOFITA 
Ni nani mubonelo o pahami. Ni pila fa halimu a likezo za bupilo. Hani si 
ka hapwa mi ha ni tokwi kulukululwa. Ni keleke ya batuli! Ni tumusa kuli 
maata aka ku kreste a beleka mi a bonahala. Nipila mwa bu eteleli kuisa 
babamu kwa tukuluho ni kutahaisa kutula kwa sifapano mwa libaka za 
bupilo bwaka kaufela. Kuba hande kwaka, kozo ni maata hali nyungiwi 
mwa libizo la Jesu! Amen 

KEKEZO KWA TUTO 
2 Makorinte 5:20

MIBALELO YA BIBELE YA MAZAZI A 365
Palo yakacenu: Mateu 17:14-20:34

MU ECCLESIA

La Bulalu, 15 Yenda

www.goodnewsdailydevotional.com

Mateu 16:18
Nikubulelela kuli kiwena Pitrosi mi fa licwe le nika yaha keleke yaka, 
haina kutuliwa ki minyako ya lihele.

Keleke ki maata amatuna fa lifasi. Babamu ka kutokwa liseli, ba 
talimanga keleke sina mukopano wa ba boyi baba lilela ku Mulimu. Kono 
lwafitelela fa. Linzwi la‘keleke’ kuzwa fa linzwi la si Gerike ‘Ekklesia’ 
kutalusa mukopano wa batu baba fa likatulo za muso. Keleke iatula mo 
lika lilukela ku zamaiswa mwa linaha. 

Taba ye italusa kuli kunani maata, taata ni kuokamela mwa sibaka 
sa Bakreste. Mu liemba za sikwata sa ba tomi ba milao baba maata 
kakufitisisa. Kuya kwa keleke haki mukwa fela; kikona koku bupa bu 
kamuso ni koo milao ye zamaisa lifasi ilukiswa. Cwale misike mwa ba 
bababuha fela zezahala kono mube balibamu ba ku bao ba panga milao 
ni ku susueza macaba ka kreste. Muzuse babatokwahala ku zusiwa mi 
muyahe baba tokwa kuyahwa. Mufilwe maata a ku cala ni ku calula ze 
makaza kaufela mwa libizo la Jesu le li pahami!

TUMUSO YA SIPOLOFITA 
Ninani sibaka mwa keleke ya Mulimu; muso o mutuna kakufitisisa fa 
lifasi. Ni toma milao mwa moya ni kufa litaelo ze pahami kwa linaha. 
Minyako ya lihele haina ku ni Tula mwa libizo la Jesu le li pahami! Amen 

KEKEZO KWA TUTO 
Maheberu 10:25

MIBALELO YA BIBELE YA MAZAZI A 365
Palo yakacenu: Mateu 21:22

SIKOMBWA SA TABO

La Bune, 16 Yenda

www.goodnewsdailydevotional.com

Mafilipi 4:4
Mutabe ku Mulimu nako kaufela; mi nili hape ha mu tabe.

Tabo yamina iitingile ku mina isike mutu usili. Ki musebezi wa mifile 
Mulimu. Mutu ya tabile hayo mwa kuikenya mwa minahano ye fokolisa, 
matuku ni kuzwafa. Musike mwa nyaza babamu ka ze maswe ze mi 
potolohile kakuli sila si ka mifa mabaka a ku mi palelwisa ka ku mi lika 
kuli musupe babamu minwana. Kunyaza babamu kona nzila yeo sili si 
tusisa kwa ku mi palelwisa ku zwela pili.

Liñolo la kaceku li mi laela kuli mutabe ku mulena. Kreste ku mina ki 
sepo ya kanya. Ku be sikamani sesimiezahezi kwa mulaho, ha mutakule 
myoko yamina, mu nanule maheta ni kuekeza kwa pata. Munani bupilo 
bo bu nca mwahala’ mina; hamutuhele buhule mwa libaka za bupilo 
bwa mina kaufela . Hamuifepe ka linzwi la Mulimu mi liseli la hae li ka 
monyeha mwa maneku a mansu kaufela. Hamukutise tabo ni maata 
amina kaceku mwa libizo la Jesu!

TUMUSO YA SIPOLOFITA 
bupilo bwaka bu babalelwa ki maata a pahami. Nihana ku ba ya londile, 
wa boyi ni sabo. Hakuna buino bobu kona ku’uzwa tabo yaka. Tabo 
yaka ikaitinga ku na mi nilukulula bupilo bo bu nca bo bu mwahali kuna. 
Nitabile ku mulena nako kaufela. Amen! 

KEKEZO KWA TUTO 
Nehemia 8:10

MIBALELO YA BIBELE YA MAZAZI A 365
Palo yakacenu: Mateu 23:1-25:13

BU ZAMAISI

La Butanu, 17 Yenda

www.goodnewsdailydevotional.com

Luka 16:11
Haiba hamusika sepahala kwa ku zamaisa sifumu sa lifasi, ki mañi 
ya ka misepa ni sifumu sa niti?

Mulimu u ka mi amuha lika kaufela ze mu sa zamaisi hande. Ha mu sa 
itusisi hande masheleni, mu ka zuswa ku ona. Mufumi kaufela ki si supo 
sa buzamaisi bwa masheleni ka swanelo. Bibele mane i bulela kuli ha 
mu sa itusisi hande mali Mulimu u ka mi tima limpo za moya ni limbuyoti. 

Mube ni buiketelo bwa kubabalela hande bupilo bwa mina. Mu 
tomahanye ni ku abela hande nako ya mina kwa misebezi ya Mulimu 
ni tapelo. Mi zamaise lika kaufela hande mi Mulimu u ka mi ekeleza. 
Ha munze mubala liñusa la sipolofita le, kanya ya kuzamaisa hande 
bukombwa bwa mina, lubasi ni masheleni ya taha ku mina. 

TUMUSO YA SIPOLOFITA 
kanya ya Mulimu I kuna mi uni sepile ka limbuyoti za nama ni moya. Ni 
beleka ka buiswalo ni butali bo bu pahami. Ni zamaisa li’tusiso kaufela, 
nako, masheleni, bukombwa ni silikani ka swanelo. Ni mutanga ya lateha 
mi zetuna za lukululelwa mwa mazoho aka mwa libizo la Jesu. Amen!

KEKEZO KWA TUTO 
Lisamu 90:12

MIBALELO YA BIBELE YA MAZAZI A 365
Palo yakacenu: Mateu 25:14-26:68

MULIMU YA IPATILE

La Mukibelo, 18 Yenda

www.goodnewsdailydevotional.com

2 Makorinte 4:7
Kono lunani maluwo a mwa linkwana za lizupa sisupo sa kuli maata 
a matuna a zwa ku Mulimu isike ku luna.

Bufosi bu libumu kwa lifoso ze tuna ki kulumela kuli hamuna butokwa 
mwa meto a Mulimu. Mulimu ha mi talima waipona. Mu apositola Paulusi 
upatulula kuli lulwezi sifumu mwaha’la mibili ya luna. Butu bwa mina 
bwa nama bulwezi sifumu sa moya, yena Mulimu kasibili. Mu Mulimu 
yaipatile!

Kuzwa kaceku, muzamaye ni kuambola sina ya lwezi Mulimu. Ha mu 
batu-batu fela mi ku ba hande kwa mina kuñozwi kale. Ha muambola, 
mueze cwalo ka maata kuziba kuli mu likombwa za Mulimu mi kunani 
pulukelo ya bupilo ni maata mahali kumina 

TUMUSO YA SIPOLOFITA 
Ni Mulimu ya ipatile, maata ahae aizi kuna. Linzila zaka ni milelo ya ka ki 
za bu Mulimu. Ni mulwali wa sifumu sesi kenile mi zeni ka swala kaufela 
kaceku lifuyozwi. Ni ambola ka maata a lihalimu mi ni lakaleza zibo ya 
Mulimu mwa lika zenieza kaufela mwa libizo la Jesu le li pahami! Amen 

KEKEZO KWA TUTO 
Lisamu 82:6

MIBALELO YA BIBELE YA MAZAZI A 365
Palo yakacenu: Mateu 26:69,28:20

BANA BA MULIMU

La Sunda, 19 Yenda

www.goodnewsdailydevotional.com

1 Pitrosi 1:23
Mupepilwe sinca, isike peu ye silafazwa kono peu ye sa silafazwi ka 
linzwi la Mulimu le li pila.

Nabulelelanga batu kuli hamuiseza hahulu pilu ko muzwelela muka 
kanamela fafasi. Buñata mwa batu basupanga minwana ko ba simuluha 
kapa likuto za mabasi a bona bakeñisa mapalelwi abona. Kono ha 
mutaha ku Jesu kreste, mifetuha libupiwa zenca , lipeu ze tutntunyiwa 
ki likuto. 

Hamuetelele bupilo bwa mina ni kubeya linzwi fa musebezi. Mulumeleze 
niti ya kaceku  ku’ nga sibaka mwa minahano ya mina; semuli balibamu 
ba kubona bao baba bizizwe ka kanya ya Mulimu. Hakusana bubotana, 
mapalelwi kapa matuku mwa bupilo bwa mina mwa libizo la Jesu!

TUMUSO YA SIPOLOFITA 
Niketilwe ki Mulimu. Ku beiwa kwa tuko ni ku keniswa mwa musebezi 
wa hae. Ni peu ye sa silafazwi. Ye sa sutelelwai ki matuku ni mapalelwi 
kaufela. Ni fa halimu a miezezo ya lika ya lifasi le, hakusana bubotana, 
mapalelwi kapa matuku. Ni zamaya ka tulo mi kuba hande kwa ka 
kuñozwi kale mwa libizo la Jesu! Amen 

KEKEZO KWA TUTO 
1 Pitrosi 2:9

MIBALELO YA BIBELE YA MAZAZI A 365 
Palo yakacenu: Mareka 1-3

ZE ÑATA ZA KA NAKO YA CWALE

La Mubulo, 20 Yenda

www.goodnewsdailydevotional.com

1 Pitrosi 1:12
Neku bonisizwe ku bona kuli ne ba belekela wena isike bona.

Mulimu ulufile tohonolo ya kunga kabelo mwa sipolofita. Ka kanya ya 
hae lu lukuluzi sipolofita se si ñata mwaha’la luna mane ni kwande, 
kaufela li ezahalile. Li vidiyo za sipolofita selifile kaufela linyatelwanga 
manzwi a : ‘ze ñata za nako ya cwale kufita pampili ya litaba za kamuso’ 
ze zamaiswa ki moya o’kenile. Bakeñisa nto mañi? Kakuli kunepahala 
kokucwalo kukona fela kuba ka maata a moya o’kenile. 

Liñolo la kaceku lipatulula kuli haiba kuna niti ya ‘kaceku’ uzibe kunani niti 
ya kwa ‘mulaho’ ni kwa ‘pili’ . Ka bumai Bakreste babañata ba pila mwa 
niti ya kwa mulaho. Ha bazibi kulibafilwe kale ku foliswa ni limbuyoti za 
moya ki kreste. Ha mukutula silikani ni moya o’kenile, wa mi zibahazisa 
za kaceku ze nepahahezi za bukombwa bwa mina, masheleni, lipisinisi 
ni libaka kaufela za bupilo. Mubehe nako mwa Linzwi ni tapelo zazi ni 
zazi mi ni mina mu ka ziba zeñata za nako ya cwale kufita pampili ya 
litaba za kamuso. 

TUMUSO YA SIPOLOFITA 
Bu kamuso bwa ka bu bukelezwi kakuli ni zamaya ka tato ya Mulimu. 
Mapalelwi ha ki sikonkwani saka. Ni ka ziba za kueza, fa kuliezeza ni 
mwa kuliezeza nako kaufela mwa libizo la Jesu. Amen!

KEKEZO KWA TUTO 
Lisamu 37:23

MIBALELO YA BIBELE YA MAZAZI A 365
Palo yakacenu: Mareka 4-5

SIKWATA SA BABA ITAHANEZI

La Bubeli ,  21 Yenda

www.goodnewsdailydevotional.com

Mareka 1:35
kakusasa li si ka pazula kale, Jesu azuha mi aya kwa mukunda 
hanosi kuyo lapela.

Mueteleli kapa mutu ya kutekeha asika pita kale kwa sibaka sikwata sa 
baba itahanela bayanga kuyo ziba sibaka seo ni ku bona kuli lika kaufela 
li lukile. Sikwata we silemuhanga ni ku sileleza butata bo bukona kuba 
teñi. Ka mukwa oswana, mwa nzila yaluna ya tumelo, lunani sikwata 
saluna sesiluetelezi, ili tapelo. Tapelo ki moya o lu etelela kwa pili kikuli 
sa ni ku bukeleza linzila za luna. 

Jesu mazoho le kakusaa kuyo lapela, kutangetisa likwata za hae kuli 
libonane ni matuku ni matata kaufela hasi ka bonana kale ni zona. Tapelo 
ne i mu beile mwa kutula lizazi li si ka pazula kale. Mufumane nako ya 
ku lapela kaceku kuluma li mpi za moya ku yo lukisa lizazi lamina ni ku 
bukeleza ze mwateni mwa libizo la Jesu. 

TUMUSO YA SIPOLOFITA 
Nilumeleza litapelo kwa pili yaka. Nzila yaka ibukelezwi mi bupilo bwaka 
bu lukile. Muhato o ni ka inga kaufela uba’kanyelizwe ku tula. Nibeya 
batusi baka ba lihali mwa libaka za bupilo bwaka kaufela. Hakuna se 
si ka yema mwa nzila’ sikwata saka sesiitahanezi. Makazo yaka iñozwi 
kale mwa libizo la Jesu! Amen 

KEKEZO KWA TUTO 
Exoda 23:23 

MIBALELO YA BIBELE YA MAZAZI A 365
Palo yakacenu: Mareka 6-7

BUTUNA BWA LINZWI

La Bulalu, 22 Yenda 

www.goodnewsdailydevotional.com

Lisamu 138:2
Nika lapelela tempele yaka yekenile ni ku lumbeka libizo la hao 
kwa lilato ni ku sepahala kwa hao, kakuli u pahekile linzwi lahao fa 
halimu a libizo la hao.

Kunani sika silisiñwi fela seo Mulimu a lumelelize ku susueza, yena muñi 
ni zahae. Ki linzwi la hae. Ha lu susezi Mulimu ka maata a luna kono ka 
baka la kuli na lukisize cwalo. Libizo la hae ni ha lili lelituna kwa mabizo 
kaufela a lihalimu ni lifasi kunani nto iliñwi ya pahamisize ni kufita, linzwi 
la hae.

Mulimu u belekela mwa mwaha’la linzwi la hae kusina ku li tula. Lisamu 
138:2 i bulela kuli u pahekile linzwi lahae fa halimu a libizo la hae. Ha mu 
zamaya ka linzwi muka fumana maata a kususueza za hae. Mulapele 
ka linzwi la hae mi milao ya moya ikamutiseza kuli a pete seo a sepisize 
mwa linzwi lahae. 

Muzamaye ka linzwi mi luli mukakuta ni bupaki.
 
TUMUSO YA SIPOLOFITA 
linzwi la Mulimu ki le li tuna, le li ñata ni maata mwa mukwa wa lona. 
Niketa kuzamaya ka linzwi mi bupaki bwaka buñozwi kale. Amen

KEKEZO KWA TUTO 
Maheberu 4:12

MIBALELO YA BIBELE YA MAZAZI A 365
Palo yakacenu: Mareka 8:1-10:12

TOLOMBITA YA MAFELELEZO

La Bune, 23 Yenda 

www.goodnewsdailydevotional.com

 
1 Makorinte 15:52
Ka nako nyana, mwa mukobyelo wa lito ni nako ya mafelelezo: 
Tolombita ika lizwa mi babashwile baka zuha ba sika silafazwa. Lu 
ka cincwa.

Bibele haili “ nako ya mafelelezo .” Nekunani zemu kwa mulaho wa yona. 
Tolombita ya mafelelezo ika lizwa kwa maungulo mi ni lapela kuli mube 
teñi mwa musipili wa pili. Kono haiba kunani tolombita ya mafelelezo 
puzo yaka kikuli za pili li lilile nako mañi?

Mizwale ni likaezeli, kunani litolombita zeñata zesweli kulila nihaike 
onafa mi fokuñwi lwa libalanga kuli teleza kapa kuli’seza pilu. Linzwi 
le lukutaza ka za maungulo ni lona ki tolombita. Milikana mina ha mi 
susueza ku lapela kapa ba kumina habamifa mamela ya ku ambuka 
zango zemu, kaufela ki litolombita. Mubehe muhupulo kwa li tolombita 
kaufela mi mukaba hande kufitela maungulo mulena ha Ka lubizeza kwa 
hae. 

TUMUSO YA SIPOLOFITA 
moya waka wapila, hanina kupalelwa kuutwa milumo ye butokwa yeni 
potolohile. Ni zamaya kuya mwa halimu isike fafasi mwa libizo la Jesu. 
Amen 

KEKEZO KWA TUTO 
Amosi 6:1

MIBALELO YA BIBELE YA MAZAZI A 365
Palo yakacenu: Mareka 10:13-12:12

MOYA WA BANANA

La Butanu, 24 Yenda 

www.goodnewsdailydevotional.com

Jesu Ali kubona, hamu tuhele banana batahe kuna, musike mwa ba 
hanisa: kakuli mubuso wa Mulimu ki wa bao sina banana.

Kana mulemuhile ka ho banana balumela semu babulelela kaufela? Ha 
mukali muya kwa lintolo mi muka yo tiseza fulai ya niti, baka libelelela 
ka tumelo luli. Ku honona hakuyo mwa lifasi la banana, Linzwi kaufela 
liingiwanga ka kuba niti .

Mubuso wa Mulimu ha ki wa ba ba honona kono babanani tumelo sina 
banana, babalumela ka kutala sa bulela Mulimu ni baba sa nyungiwi. 
Litaba za moya halitokwi kutomahana hande, ha li utwisisehi. Kono za 
fa sepo. Muzuse ku honona ni maikuto asi ona kaceku mi tumelo yamina 
ikatahisa zende mwa libizo la Jesu.

TUMUSO YA SIPOLOFITA 
pilu yaka ni moya waka liitukisize ku amuhela limbuyoti za nifile Mulimu 
kaufela. Nalumela ka tumelo sina banana kusina ku honona kapa ku 
zona-zina. Ni zamaya ka tibelelo yetuna mi ni ka pila mwa buñata mwa 
libizo la Jesu! Amen 

KEKEZO KWA TUTO 
1 Joani 5:14-15

MIBALELO YA BIBELE YA MAZAZI A 365
Palo yakacenu: Mareka 12:13-14:11

SEPISO YA MULIMU YE LUKILE

La Mukibelo, 25 Yenda 

www.goodnewsdailydevotional.com

Maefese 1:23
Keleke ki mubili wa hae, ubupilwe ka kutala ki kreste ya taza lika 
kaufela ka yena.

Batu babañata basapila sina ba testamente ya kale, ba mwa mukwa wa 
kulaela Mulimu kuli abonahaze lisepiso zahae mwa bupilo bwa bona. 
Kana kiyona sepiso luli yalufile Mulimu? Mwakona ku akaleza zeñata 
kuli kona li sepiso za Mulimu kono niti ki ya luna Bakreste baba nca, 
hakuna sepiso yemu haisi Jesu kreste.

Lu amuhele mbuyoti ni sepiso kaufela ye lukona kutokwa ka kreste. 
Kiyena kutala kwa bu Mulimu ni limbuyoti kaufela za lihalimu ni lifasi. Ha 
munani kreste, munani lika kaufela. Cwale ki musebezi wamina wa ku 
zusa ni kutahisa limbuyoti za mifile Mulimu ka kreste.
Ka tapelo, kubala linzwi ni ku latelela milao ya hae , limbuyoti kaufela ni 
li sepiso ku kreste li ka bonahala mwa bupilo bwa mina.

TUMUSO YA SIPOLOFITA 
kreste ku na ki sepo ya kanya kaufela. Ka yena, sepiso kaufela 
italelelizwe ni mbuyoti kaufela itezi. Hanina kutokwa sesinde sesikana 
mwa libizo la Jesu. Amen 

KEKEZO KWA TUTO 
Makolose 1:27

MIBALELO YA BIBELE YA MAZAZI A 365
Mareka 14:12-15:47

SIFUMU SE SI SA BATEHI

La Sunda, 26 Yenda 

www.goodnewsdailydevotional.com

Maefese 3:8
Ni hanili yomunyinyani ku baba nyinyani kakufitisisa ba Mulimu 
, nifilwe kanya ye; kukutaza sifumu sesisabatehi sa kreste ku ba 
macaba.

Linaha ze potolohile lifasi kaufela lilwanela litukelo za zona za macwe a 
butokwa. Mwaha ni mwaha ku fumanwa koabulukilwe macwe a. Kono 
ki semba fela sa limbuyoti za Mulimu fa lifasi. Bibele i bulela za sifumu 
sa kreste se sisabatehi, bufumu bwa muya-ya-ya bo bu kuyena. Ki 
mbombolelwa ye apesa buiketo bwa mubili, masheleni ni zeñata.

Ha mu amuhela Jesu kreste, ha ki nto ya moya fela kono ki ku cincwa ko 
kutezi kwa bupilo bwa buñata  ni kozo. Ni lapela ni kulaela kaceku kuli 
mufiwe ze mulakaza kaufela ze zamaelela ni linzwi la Mulimu.

TUMUSO YA SIPOLOFITA 
Ni nwa mwa lisima la puluso mi ze ni ama kaufela liwela moliswanehela. 
Ni ka fiwa zenitokwa ni zenilakaza kaufela kwa sifumu sa kreste 
sesisabatehi. Sepiso yaka kaufela ku Mulimu ki ‘eni.’ Ni ‘Amen’

KEKEZO KWA TUTO 
1 Pitrosi 1:3

MIBALELO YA BIBELE YA MAZAZI A 365
Palo yakacenu: Mareka 16, Luka 1

KWA HULE NI BUTU

La Mubulo, 27 Yenda 

www.goodnewsdailydevotional.com

2 Makorinte 5:17
Cwale, haiba kunani ya li ku kreste, ki sibupiwa sesinca, za kale 
lifelile; hamubone! Lika kaufela kele liba zenca.

Sibupiwa sa nama sibunolo kuzeyezwa ki likozi ni mapalelwi. Nzili iliñwi 
ya itusisanga satani ki ku mi hupuza kuli mubatu fela ba nama ni mali. 
Musalumela fela taba ye, muhapiwa ki mulena wa lifasi le.

Kono Liñolo libulela kuli mu li bupiwa zenca ku kreste Kufitelela butu . 
Linzwi la si Gerike ki kainós kutalusa sika se sinca se sisika pila kale. 
Ikona kuba kuli mufosize mabani kapa hola nyana kono mulumele niti 
ye: zakale lifelile, semuli babanca.

Hamunge buikolwisiso bwamina ni kuikola limbuyoti za Mulimu!

TUMUSO YA SIPOLOFITA 
Ni sibupiwa sesinca ku Jesu kreste. Ze maswe zaka za kwa mulaho 
litakuzwi ka maata a moya o’kenile. Hani sa palelwiswa ki bufokoli ni 
mapalelwi a butu. Ni belekela mwa lifasi le li pahami.

KEKEZO KWA TUTO 
Malilo 3:22-23

MIBALELO YA BIBELE YA MAZAZI A 365
Palo yakacenu: Luka 2-3

SIMBULE SA KALABO YA MINA

La Bubeli ,  28 Yenda 

www.goodnewsdailydevotional.com

Mututo 14:15
Mulimu ali ku Mushe, kiñi haulilela ku na? Bulelela ba Isilaele ba 
zwelepili.

Bana ba Isilaele ne ba talimani ni ziyezi yetuna, ne ba kakatezi fahali; 
liwate kwa pili ni ni mpi ya ma Egepita yeneba matisa kwa mulaho. 
Nebahipula kuli kuzwa mwa Egepita neli yona tukuluho haisi ha ba to 
lemuha kuli sila sa bona ne si sa katali. Ni mu polofita Mushe nabata 
Kalabo kono Mulimu amu alaba ka bukuswani ali “kiñi hau lilela ku na?”

Mulimu na mubulelezi fo kusweu kuli hakuna tuso ya kulila kuna, kuta 
uyo lukisa butata bo buliteni. Kalabo iteni kale ku wena. Yeneili niti ku 
Mushe ki niti ni ku mina, ha ki nako ya kulilela Mulimu kubata likalabo 
kono ki nako ya kubelekisa tukelo ya mina ye kenila ni kutisa cinceho 
mwa bupilo bwa mina. Kalabo ya niti iteni kale ku mina mi Mulimu umifile 
maata a kucinca buino bwa mina. Ha mukwalule mulomo mubulele 
manzwi afa bupilo ni kuekeza kuya kwa pili. 

TUMUSO YA SIPOLOFITA 
mulomo wa ka ki siñoliso sa muñoli ya itukisize. Ni mulwali wa likalabo. 
Ni Tumusa ni ku laela likalabo kwa lika kaufela ze ni ama ni ba lubasi 
lwaka mwa libizo la Jesu! Amen 

KEKEZO KWA TUTO 
Luka 10:19

MIBALELO YA BIBELE YA MAZAZI A 365
Palo yakacenu: Luka 4:1-6:26

KUFITA KAMITA

La Bulalu, 29 Yenda 

www.goodnewsdailydevotional.com

1 makolonika 4:9-10
Jabezi nakutekeha hahulu kufita mizwale babamu. Bo Mahe ne ba 
mufile libizo la Jabezi banze ba bulela Bali “ni mupepile ka butuku .

Lifasi linani taluso ya lona ya ‘kamita’ ye ba talusa ka mo lika lilukela ku 
ba kapa kuezahala. Sika sesiipitezi hasi ezahala si ñolwanga mwa buka 
yebizwa ‘Guinness book of records’. Ba lusika lwa Jabezi ne ba latelela 
mukoloko wa kueza lika ozibahala; masika ni masika nebapepanga fela 
kukwa kuyo kuya ku ya tatama kufitela Jabezi hato pepwa. Na hanile ku 
latelela miezezo wo wa kamita mi ka bundume alaela Mulimu kuekeza 
sibaka sa hae. Bakeñisa se bibele ibulela kuli nakutekeha kufita mizwale 
ba hae. Kaceku, ni mi susueza ku itukulula kwa miezezo ya kamita. 
Mwakona ku pepelwa mwa lubasi loluswana ni bahabo mina kono 
bukamuso bwa mina bwa shutana.

Zwelopili yamina ikaba yapili ya mufuta wa yona kwa mizwale ba mina. 
Mulimu wa mizusa mwa sikwenda sa kueza lika ka mukwa oswana 
kamita mwa libizo la Jesu!

TUMUSO YA SIPOLOFITA 
hani mutu-mutu fela, ni ka pila kufitelela litibelelo za lifasi. Ka maata a 
moya o’kenile bu palelwisi bwa madimona mwa libizo la Jesu. Amen!

KEKEZO KWA TUTO 
Daniele 1:20

MIBALELO YA BIBELE YA MAZAZI A 365
Palo yakacenu: Luka 6:27-8:25

MULELO WA MUBUSO

La Bune, 30 Yenda 

www.goodnewsdailydevotional.com

2 makolonika 1:10
Cwale nife zibo ni butali kuli nikone kuetelela sicaba se. Kakuli ki 
mañi ya kona kuzamaisa sicaba sahao se situna cwana?

Batu babañata baitimisa limbuyoti za Mulimu bakeñisa milelo ye kwa 
mulaho wa likupo za bona.  Mulimu uitusisanga masheleni, ku bukeleza 
ni ku zibahaza mulelo wa hae. Ha mukupa mota ye nca kapa ndu, 
mulelo ki ufi? Ki kuli balikani ba mina ba mibone kapa kuiponahalisa fa 
silalanda sa mina?

Solomoni nakupile kutwisiso isike kuli alumbiwe ka kuba wa zibo yeñata 
mwa nako ya hae kono kuli alzamaise batu bahae ka swanelo. Mulelo 
wa hae neli o’kenile ni kupo yahae neli ye yaha mubuso. Kona Mulimu 
hana mufile ni kuekeza ze ñata.

Mulimu ubata lipilu ze beya mubuso wahae kwa pili. Mulelo wa mina 
hau zamaelela ni wa Mulimu, mu ka fumana kushemubwa kwa hae. 
Hakutalimwi butuna bwa kupo ya mina kono mulelo o kwa mulaho wa 
yona. Cwale kuzwa kaceku, mu one kuli kupo yamina kaufela ku Mulimu 
ya zamaelela ni musebezi wa mubuso. U ka mi fa luli. 

TUMUSO YA SIPOLOFITA 
Nihoha masheleni ni musebezi. Ni pilela kubelekela Mulimu ka zeli kuna 
kaufela mwa libizo la Jesu. Amen! 

KEKEZO KWA TUTO 
Lisamu 69:9

MIBALELO YA BIBELE YA MAZAZI A 365
Palo yakacenu: Luka 8:26-10:16

LIZAZI LA MUPUZO

La Butanu, 31 Yenda 

www.goodnewsdailydevotional.com

Magalata 6:9
Lusike lwa katala kueza zende, kakuli ka nako ye lukile lu ka kutula 
selucala haiba lu sa zwafi.

Ku belekela Mulimu kutaha ni mupuzo o lukisizwe kale. Sebelezo hai 
si ka ipula fela kukutaza fa katala. Kufana, kuopela mwa kwaya ni 
seo kaufela sesiezwa mwa lilato la kubelekela Mulimu halina kuba za 
mbango. Linzwi la Mulimu li lubulelela kuli lusike lwa katala kueza zende 
kakuli mupuzo ukataha. Ki ku talusa kuli mwakona ku katala mi babamu 
baitulelanga ka bu bebe hahulu basazibi kuli neku siyezi fela lihola ze 
nyinyani kuli ba fiwe mupuzo. Musike mwa ba balibamu ba ku bona.

Mube ni buiketelo bwa ku belekela mulena ka kutala. Mupuzo wa mina 
uteni luli mwa bupilo bo ni bo busataha. Musike mwa tuhelela matata a 
kaceku ku mizwafisa kakuli lizazi la mupuzo wa mina lifitile. Ni lapela ni 
ku polofita kuli mupuzo wamina ki kaceku mwa libizo la Jesu.

TUMUSO YA SIPOLOFITA 
pilu yaka iitukisize mwa nzila ye ni swanela ku latelela . Ni kaekeza ku 
belekela Mulimu ka kutala. Mwaha wa ka wa mupuzo ki kaceku mwa 
libizo la Jesu. Amen 

KEKEZO KWA TUTO 
Maroma 2:6

MIBALELO YA BIBELE YA MAZAZI A 365
Palo yakacenu: Luka 10:17-12:12

MUSA WA MULIMU KI MPO, HAKI 
MUPUZO

La Pelekelo, 1 Njimwana

Baefese 3:7 (KJV) 
Nenibile muluti wa linzwi bakeñisa musa wa Mulimu woo neufilwe 
ku na ka maata ahae a beleka. 

Musa ki kushemubwa kwa Mulimu ko ku sabatwi. Grace is God’s 
unearned, undeserved favour. (Baefese 2:8–9) ibulela kuli ki ka musa wa 
Mulimu halu puluswizwe, isike buikoneli bwa luna, kono saezize Jesu 
kreste. Musa uluhupuza kuli lilato la Mulimu ku luna hali sikaitinga ku 
selumuezeza. Ulu lata ni mwa mapalelwi aluna mane ni kulu hulisa mwa 
tato ya hae. Musa wahae uswalela za kwa mulaho, u fa maata za kaceku 
ni ku bukeleza bu kamuso bwaluna. 

Ha lu holi musa kono lwa u amuhela. Halu amuhela musa wa Mulimu, 
lu lukululwa kwa buinyazo ni kupila ka mokuswanehela. Musa haulufi 
situpa sa kuli lufose kono ki maata a kutula sibi. Lizazi ni lizazi ki sibaka 
sesinca sa ku zamaya ka musa. Munyakalale ka musa; ki lilato la Mulimu 
le li pila. 

TUMUSO YA SIPOLOFITA
Ni amuhela musa wa Mulimu ofilwe ku na ka misebezi ya Jesu. Ni 
apesizwe mwa tas’a musa wa Mulimu ka kutala. Se ni kaeza kaufela ni 
ka hapa! Haleluya! 

KEKEZO KWA TUTO
Makorinte Babuleli 3:5

MIBALELO YA BIBELE YA MAZAZI A 365
Palo ya kacenu: Luka 12:13-14:11



35

MULIMU U FA MIPUZO KU BABA 
SEPAHALA

La Sunda, 2 Njimwana

www.goodnewsdailydevotional.com

Baefese 6:10 (KJV) 
Cwale balatiwa, mutiyele ku mulena ni kwa maata a butuna bwahae.

Mulimu halibali busepahali.  (Maheberu 6:10) ilukolwisisa kuli Mulimu 
ha ketululi; ha na kulibala misebezi yeu mu belekezi ni lilato le u mu 
bonisize. Babañwi ni ha ba kaichanganisa misebezi yamina, Mulimu 
Likezo zamina kaufela za kusepahala. 

Kusepahala kwa ku talusa ku tiiseza kwa tato ya Mulimu lika ni halisiyo 
hande. Kusepahala mwaha’la masulungundu ni matata kutahisanga ku 
pahekwa koku pahami ha la babamu. Hakubangi fela za tabo ni bunde 
kono ki ku ba teñi, kutiya katata ni ku latelela ni ha kusina ya milumba. 
Mwa mubuso wa Mulimu manyando a aisa ku zende za kamita. 

(Magalata l6:9) ilususueza ili “lusike lwa katala kueza zende kakuli ka 
nako ye lukile, luka kutula kutulo yende.” Mupuzo wa mina ni hau satahi 
onafo, uñozwi kale. Lihalimu li talimezi.hamu ekeze mwa nzila mo. 
Musepe nako ya Mulimu. Misebezi yamina ku mulena haina kuba ya 
mbango. 

TUMUSO YA SIPOLOFITA
Ni tiiselize luli kuekeza mwa nzila ye. Ni ka ekeza kwa pata ni ku zamaya 
kufita makazo yaka ibonahala. Hanina ku katala kapa kunyefa, ni mutuli 
yo mutuna mwa libizo la Jesu! Amen. 

KEKEZO KWA TUTO
Maroma 2:7

MIBALELO YA BIBELE YA MAZAZI A 365
Palo ya kacenu: Luka 14:12-16:31

KUBUPIWA MWA SIBUPEHO SA 
MULIMU KUTO BUSA

La Mubulo, 3 Njimwana

Jobo 33:4 (KJV)
Moya wa Mulimu unibupile mi linzwi la ya pahami li nifa bupilo.

kuzwelela kwa makalelo, Mulimu na bupile mutu ka mulelo ni maata. 
(Genese 1:26) ibulela kuli “halu bupeni mutu mwa sibupeho saluna… 
kuli bakone kubusa.”  Kubupiwa mwa sibupeho sa Mulimu ki kuketwa 
kokutuna maswe ku to busa. 

Sibupeho sa Mulimu ku luna sibonisa mukwa wa hae, zibo, bucaziba, 
situlo ni kukena kwa hae. Ha’sika lubupa kuli lube babanyandiswa 
kono baba tula. Mubuso neili wona muhupulo wa Mulimu kwa batu mi 
mulelo wo usa yemi. Kacwalo, mubeleke ka i integrity and influence with 
excellence.

kuwa kwa mutu ha ku si ka takula Sibupeho sa Mulimu, kusi lubile 
fela. Kono ka Kreste, lu cincizwe, mimaata aluna a mubuso akutisizwe 
(Maroma 5:17). Ha mu sika bupelwa kupila mwa sabo, mapalelwi kapa 
bunyinyani. Mubupezwi kuhula, kuetelela ni ku bupa lifasi lamina. 
Muzamaye mwa butu bwa niti. Mubulele ka maata ni kuba ni buiketelo 
kaku ziba kuli lihalimu linani mina. Moya wa Mulimu umifa maata a 
mubuso wa mina. 

TUMUSO YA SIPOLOFITA
Ni bupilwe mwa Sibupeho sa mulena. Ni pila ka silena, nibusa ni zibo, 
ni zamaya ka mulelo ni ku susueza ka musa mwa libizo la Jesu! Amen. 

KEKEZO KWA TUTO
Lisamu 104:30

MIBALELO YA BIBELE YA MAZAZI A 365
Palo ya kacenu: Luka 17:1-19:27

MULIMU KI LILATO, MUTALA WA 
LUNA OMUTUNA

La Bubeli ,  4 Njimwana

Joani 15:13 (KJV)
Hakuna lilato lelituna sina le; kushwela mulikana’ hao 

Mulemuhe kuli Mulimu habonisi fela lilato, ki lilato ka sibili.  (1 Joani 4:8) 
ibulela kuli, “yasina lilato kaufela hazibi Mulimu, kakuli Mulimu ki lilato.” 
Butu bwa hae kona bupaki bwa lilato bwa niti, isike mwa ikutwela mutu 
kapa kubonisa sishemo. Fa sifapano, Mulimu nabonisize lilato lelituna 
kakufitisisa; hanelusali baeza libi, Jesu alushwela (Maroma 5:8).

lilato le li kenile li lu paheka kufitelela sitoyo.sitoyo sa fapahanya; lilato la 
kopanya. Sitoyo sa sinya; lilato la bupa. Lilato la Mulimu likona ku hapa 
pilu ya lififi kakufitisisa ni ku folisa litombo ze tuna. Halu za maya mwa 
lilato, lubonahaza yena. (1 Joani 4:20) iluhupuza kuli halukoni ku bulela 
kuli lwa lata Mulimu lunze lutoya babamu, lilato ki bupaki bwa tumelo. 

Silimo ha si sutelela kwa mafelelezo, mukete ku lumeleza lilato la Mulimu 
kupila ku mina, ni hakuli taata. 

TUMUSO YA SIPOLOFITA
Lilato la Mulimu kuna li tiile kufita sitoyo se si ni potolohile. Nitomile mwa 
lilato la Mulimu mi na tula sibi nako Kau mwa libizo la Jesu le li pahami. 
Kulumbwe mulena. Amen. 

KEKEZO KWA TUTO
Isaya 53:10 

MIBALELO YA BIBELE YA MAZAZI A 365
Palo ya kacenu: Luka 19:28-21:9

KUBUPIWA NI MULELO O PAHAMI

La Bulalu, 5 Njimwana

www.goodnewsdailydevotional.com

Mafilipi 2:13 (KJV)
ki Mulimu ya beleka ku mina ya milumeleza kueza Likezo mwa 
sibaka sa mulelo wahae o munde. 

Hamusika taha fela ka sipundumukela; mu sibupiwa sa na’lelile Mulimu. 
Ubakanyize bupilo, kumitaza takazo, kumietelela mwa Likezo zamina ni 
kumu tiisa mwa manyando. 

Takazo ya Mulimu haisikapatwa, ifumanwa mwa kuzamaya ni yena, ka 
tapelo, kubala linzwi ni ku latelela taelo ya hae. Mushe nafumani takazo 
yahae mwa lihalaupa, Esther mwa muleneñi, ni Davida mwa hala ndwa. 
Mube kai kapa kai Mulimu wakona kumibonisa musebezi wamina, 
hamutokwi kuipangela wona, mulisele fela mi mukau fumana. 

Mu bupilwe ku Jesu kreste kuli mueze misebezi ye mu lukiselizwe kueza 
(Maefese 2:10). Mulelo wahae fa bupilo bwamina ki omutuna kufita 
mapalelwi afi kapa kuliyehiswa. wa mi bukeleza kwa kuyembuluka 
kaufela ni kumitahiseza zende. Muzibe niti ye mwa silimo se sa kupuma 
liwenge! 

TUMUSO YA SIPOLOFITA
Neni bupilwe ni Mulelo; bupilo bwaka ki semba sa bucaziba bwa Mulimu 
bobu pahami mi uka feza sa kalile kuna mwa silimo se sa kupuma 
liwenge, mwa libizo la Jesu. Amen.

KEKEZO KWA TUTO
Maroma 8:28

MIBALELO YA BIBELE YA MAZAZI A 365: 
Palo ya kacenu: Luka 21:10-22:46 

KOPANO

La Bune, Nj imwana 6

1 Samuele 7:12 (KJV)
Kasamulaho, samuele a’nga licwe ni kulibeya fa ha’la Mizipa ni 
Sheni.  Alibiza Ebenezar kutalusa,kifona falufitisize Mulena .

Tutala twa moya ki libaka ze kenile foo lihalimu likopana ni lifasi, ni foo 
mutu ambolela ni Mulimu. Mwa Mañolo, Tutala tu makilwe kuba libaka 
ze kenile za mulao ni kupota. Ha ki mandu a bonwa ka meto a nama fela, 
ki lisupo za tundamo mwa moya. Kaceku, luhulisa Tutala twa moya to ka 
tapelo, milumbeko, kuitima lico ni kutuhela lika ku Mulimu; kumumema 
kuli abe teñi. 

Tutala ki libaka za kupuzo ya lisepiso za Mulimu ni kuba teñi kwa hae. 
Ka kuba ni tona mwa mandu aluna, lipilu ni Likezo za zazi ni zazi, lufa 
sibaka sa kuli Mulimu abe ni luna ni ku lu etelela. Ki likupuzo ze bisa 
tumelo yaluna bunca ni kulu fa maata a moya. Tutala twa mina tube 
komulapelela, nako ya milumbeko ni ku tuhelela Mulimu kwa zazi 
mi mutabona maata a Mulimu abeleka mwa bupilo bwa mina, mwa 
manyalo ni za masheleni. 

TUMUSO YA SIPOLOFITA
mwa silimo sa kupuma liwenge se, katala kaka kakambola mwa sibaka 
saka. Naziba Mulimu waka ukanifa maata kwa katala, musebezi ni kozo. 
Kulumbwe mulena! Amen.

KEKEZO KWA TUTO
Joshua 4:7

MIBALELO YA BIBELE YA MAZAZI A 365
Palo ya kacenu: Luka 22:47-24:23 

TUMELO ITABISA MULIMU

La Butanu, 7 Njimwana

Simuluho 15:6 (KJV)
Abrahama na lumezi ku Mulimu, mi nabisizwe ya kenile. 

Tumelo ki makalelo a silikani sa luna ni Mulimu. (Maheberu 11:6) ibulela 
kuli “kusina tumelo, haukoni kutabisa Mulimu.” Tumelo haki kulumela 
fela, ki sepo, kusepa linzwi ni kuli tuhelela. Mulimu ha zamaisiwi ka 
mwaikutwela mutu kapa linepo kono ka tumelo… halusepa Mulimu ka 
kutala, ni ha lu sautwisisi, lutahisa tabo kwa pilu ya hae. Tumelo i kuteka 
Mulimu kakuli iizibahaza mukwa wahae. Ibulela kuli “Mulimu nikusepile, 
ni hanisaboni ze Nifumana mwateni.” 

Tumelo ikwalula minyako kwa limakazo. Hañata Jesu Nabulela kuli 
“tumelo yamina I mi folisize.” Na sa tokwi bu caziba kono kulumela 
fela. Tumelo ha ki bubofu, itomilwe mwa kusepahala kwa Mulimu koku 
bonisizwe bupaki. Muhupule saezi mi si mitiise kuzesataha kwa pili. 
Ikona kuba kucala peu, kulapelela foliso kapa kubata kuhuliswa, tumelo 
i kuteka Mulimu mi Mulimu ukuteka tumelo. 

TUMUSO YA SIPOLOFITA
Ni bulela linzwi la Mulimu, kusepa lisepiso za hae ni nako ya hae. Ni nani 
tumelo ku Mulimu yo mutuna. Nipilela ku mutabisa; Kacwalo, ni pila ka 
tumelo Haleluya! Amen.
 
KEKEZO KWA TUTO
Maroma 4:3

MIBALELO YA BIBELE YA MAZAZI A 365
Palo ya kacenu: Luka 24:24-53; Joani 1:1-2:11

JEHOVAH RAPHA

La Pelekelo, 8 Njimwana

Lisamu 103:3 (NKJV) 
ki mañi ya swalela lifoso za mina kaufela, ya foliso matuku a mina 
kaufela.

Libizo liliñwi kwa mabizo ya ombaomba kakufitisisa a Mulimu ki Jehovah 
Rapha, “Mulena ya folisa.” Foliso ha ki kezo yaezanga fela Mulimu, ki 
mo ainezi. Kufolisa kwa Mulimu haki kwa mubili wa nama fela; ufolisa 
babalibehile lipilu (Lisamu 147:3), utahisa kozo mwa minahano (Isaya 
26:3), ni kufolisa litombo za moya ka swalelo. Mane ufolisa cwalo ni 
linaha. Foliso ya hae ibunolo, ki ye tezi mi ki ya moya, mubili wa mwahali 
ni nama. 

Sifapano sa Kreste ki sisupo sesituna sa foliso. (Isaya 53:5) ibulela 
kuli, “kwa mungundo wawsapalo sahae fela lifolisizwe.” Jesu na lwezi 
makulano ni butuku bwa luna kaufela kuli lupile ka kutala. Kufoliswa 
kukona kuba kaubebe bebe kapa hanyinyani hanyinyani, kono nako 
kaufela kuzamaiswa ki lilato ni makeke. Fokuñwi kubanga mwa hali 
mokusabonwi kono isali ka maata aswana. 

Halukwala ma sila a silimo sa kupuma liwenge cwana, musepe Jehovah 
Rapha. Mubulele linzwi la hae mi muyeme ka tumelo kakuli foliso ihula 
koo tumelo ihula. 

TUMUSO YA SIPOLOFITA
Ni zamaya mwa kuba hande kwa mubili; maata a Jehovah Rapha a foliso 
ashela mwa butu bwaka kaufela Kaceku ni kamita. Kacwalo, makulano 
a kwahule ni na mwa libizo la Jesu. Amen! 

KEKEZO KWA TUTO
Genese 15:26

MIBALELO YA BIBELE YA MAZAZI A 365
Palo ya kacenu: Joani 2:12-4:38

KUFANA KUBONISA PILU YA 
MULIMU

La Sunda, 9 Njimwana

Haggai 2:8 (KJV)
Siluva ki ya ka ni gauda ki ya ka, kwa bulela Mulena wa malena. 

Kufana kubonisa butu bwa Mulimu ka sibili. Mañolo abulela kuli “Kakuli 
Mulimu nalatile lifasi hahulu mane a lifa…” (Joani 3:16) faha’la silikani 
sa Mulimu ni luna ki pilu ya hae ye sishemo. Ha lu fa, ikona kuba nako, 
talenta, kapa litusiso, lubonisanga mukwa wahae ni ku hulisa musebezi 
wahae wa lilato ni bulamuleli.
 
Mulena Davida nalemuhile niti ye yeli “… lika kaufela lizwelela kumina mi 
lumifa fela ze zezwlela mwa mazoho a mina (1 Makolonika 29:14). Taba 
ye ishimbulula mubonelo waluna kuzwa mwa kuba bañi kuya mwa ku 
belekela babamu. 

Kufana ku ngungeka lipilu zaluna ni Likezo za Mulimu ze butokwa, kutiisa 
kusepa Mulimu kwa luna ka butungi ni kubonisa ku kuile busepahali 
bwa luna (Mateo 6:21). Ku fa likeleke kapa babatokwile kutusa kubupa 
bupilo bwa batu, lilalanda ni linaha. Keleke ihula ka kusepahala kwa 
baba fa ka tabo baba tiiselize mwa musebezi wa Mulimu. Kufana kube 
bupilo bwamina bwa tabo bwa ka zazi. 

TUMUSO YA SIPOLOFITA
kufana kwa ka ki bupaki bwa tumelo yaka ku Mulimu. Kufana kwaka ku 
kuteka Mulimu, kufuyola babañwi ni kuni cinca mwahali ni fande. Ni mufi 
yomutuna wa mubuso! Kulumbwe mulena! Amen.  

KEKEZO KWA TUTO
Lisamu 24:1

MIBALELO YA BIBELE YA MAZAZI A 365
Palo ya kacenu: Joani 4:39-6:51

MAATA A KUTUNDAMENA MWA 
TAPELO

La Mubulo, 10 Njimwana

www.goodnewsdailydevotional.com

Maroma 12:12 (KJV)
kutaba mwa sepo; kuba ni pilu ya kulibelela mwa matata; kutundamena 
mwa tapelo. 

Hañata nibulezi kuli‘diyabulozi’ ha ki libizo la satani kono ki lelitoloka 
musebezi wa hae. Litalusa ya nata sika hañata ñata kufita asipunya. Ki 
kutundamena. Ka mukwa oswana, tundamo mwa tapelo ibonisa sepo 
yetuna kwa lisepiso za Mulimu. Jesu Kreste nafile nguli ya mbelwa ya na 
tundamezi ku lu susueza kulapela nako kaufela kusina kunyefa (Luka 18:1).

Tundamo mwa tapelo haitalusi ku kuta kutela; ki ku toma sepo yamina ku 
Mulimu. Wautwa kulila kwa mina kono kamita uitusisa tundamo ku kenisa 
mukwa wamina ni ku hulisa sepo yamina ku yena ka butungi. 
Halunze lu tundamena mwa tapelo, lilama za luna za moya za tiya. Mihupulo 
yaluna iya ku za kuyakwile ni tapelo iba sihulu ya kopano ni Mulimu kufita 
kubata likalabo. 

Paulusi ubulela uli “mulapele kusina kukatala.” (1 Matesalone 5:17). 
Mulapelelo wo u hulisa lilato ni sepo mwa nako yahae. Kulapela ka 
tundamo kube bupaki bwa mina. 

TUMUSO YA SIPOLOFITA
Hanina kulyanganisa kukuza kwa Mulimu ni kusa ba teñi kwa hae. Ni 
kaekeza ku lapela. Ni ngungeka tapelo yaka kwa tato yahae. Makazo 
yaka ika ezahala mwa silimo se sa kupuma liwenge. Kulumbwe mulena! 
Haleluya. 

KEKEZO KWA TUTO
Makolose 4:2

MIBALELO YA BIBELE YA MAZAZI A 365
Palo ya kacenu: Joani 6:52-8:20

BUTOKWA BWA KU HAPA MYOYA

La Bubeli ,  11 Njimwana

2 Makorinte 6:2 (ESV)
…amubone, cwale ki nako yelukile; amubone, kaceku ki lizazi la 
puluso. 

Ku hapa myoya ki munatelo wa pilu ya Mulimu. Jesu natile ku to bata 
ni ku pulusa baba latehile (Luka 19:10), mi lubizizwe kuto ekeza mwa 
musebezi wo. Nako kaufela ibutokwa ni myoya kaufela. Mwa (Joani 9:4), 
Jesu ubulezi kuli “haibile fela ki lizazi, lulukela kubeleka musebezi wa yo 
ya ni lumile. “haluzibi nako ya nani mutu kapa fosika felela sibaka sa kui 
kabela Kreste. Nako ki ye kuswani mi libaka halina kuba teñi kuyakwile, 
Kacwalo, lulukela kueza cwalo onafa! 

Kuhapa myoya haki kwa baluti ba linzwi banosi, mu Kreste kaufela unani 
kabelo. Ibe kwa musebezi, kwa ma ndu kapa mwa nzila, mulwezi liñusa 
la makande amande. Mukopano kaufela ukona kuba kuketwa kwa you 
muñwi ku Jesu. Ha ki kuba ni likalabo kaufela; ki kuikabela ka za ezize 
Jesu. Ha mu kwalula mulomo wamina ka tumelo, moya o’kenile ufa 
manzwi amina maata, cwale mubulele za Jesu Kreste. 

TUMUSO YA SIPOLOFITA
Hanisana ku liyeha, kakuli Naziba kuli kuutwa kwaka kutahisa tabo mwa 
lihalimu. Kaceku niketa ku hapa myoya ku ba musebezi waka mwa libizo 
la Jesu! Amen.
 
KEKEZO KWA TUTO
Isaya 55:6

MIBALELO YA BIBELE YA MAZAZI A 365
Palo ya kacenu: Joani 8:21-10:18

KU ZIBA MULIMU MWA SILIKANI 
SESITUNGILE

La Bulalu, 12 Njimwana

www.goodnewsdailydevotional.com

Makolose 3:10 (KJV) 
Mi senili mutu yomunca, ya bisizwe bunca mwa zibo hasamulaho 
wa Sibupeho sa yena ya mubupile. 

Taba ya kuziba Mulimu ikalanga ni silikani se si tungile, haki kuziba fela 
za hae kono ki kumuziba ka sibili. (Jakobo 4:8) ibulela kuli “Musutelele 
ku Mulimu mi uka mi sutelela.” Mulimu ubaka silikani isike silumeli. 
Davida na utwisisize taba ye. Nalalize ku zibana ni ya na mubupile isike 
fela limbuyoti za hae.

mwa silikani se si tungile lu’utwa lilato la Mulimu, kozo ni kuetelela kwa 
hae. Luutwa mishoboto ya hae, luituta pilu ya hae ni ku zamaya mwa 
moya. Ha ki za baba ketilwe kono baba iketela ku mu ziba. Hañata Jesu 
naikinga nga ku yo lapela, ku luta maata a ku kopana ni Mulimu kwa 
mukunda (Luka 5:16). Mo si tungela silikani sa mina kona moutiyela 
musebezi wa mina hamoho cwalo ni butu bwa mina. 

Mulimu wa lihalimu ulakaza ku zamaya ni mina zazi ni zazi. Musutelele 
bukaufi mi mukamubona mwa bupilo bwa mina, mwa lubasi ni mwa 
silikani sa mina ni babañwi.
 
TUMUSO YA SIPOLOFITA
Hanina ku tibelela mwa silumeli sa kwa hule. Ni ka tiyela mwa silikani se 
si tungile ni ndate. Ni beya tapelo kwa pili, milumbeko ni ku nyakisisa 
linzwi lahae ka tokomelo kaceku ni kamita ye sa feli, mwa libizo la Jesu. 
Amen.
 
KEKEZO KWA TUTO
Maefese 4:22-24

MIBALELO YA BIBELE YA MAZAZI A 365
Palo ya kacenu: Joani 10:19-12:11

LINZWI LA MULIMU HALICINCI MI LA 
SEPAHALA

La Bune, 13 Njimwana

www.goodnewsdailydevotional.com

Isaya 40:8 (NIV) 
Bucwani bwa oma ni lipalisa za wela fafasi, kono linzwi la Mulimu 
ki la kuyakwile. 

Mwa lifasi la licinceho za mikwa ni miezezo ya lika, Mulimu yena isali ya 
swana. Kusepa linzwi la hae ku talusa kutoma bupilo bwamina fa sibaka 
sa kuyakwile se si sa palelwi. 

Ha lu sina kutwisiso ya bupilo, lisepiso za Mulimu za lu kolwisisa. 
(Numbers 23:19) ibulela kuli “Mulimu haki mutu kuli a pume… akile 
abulela sa si ka eza? Akile a sepisa ni ku sa taleleza sepiso yeo?” Linzwi 
la Mulimu kaufela ki leli kenile, la niti mi la sepahala. 
Bibele ha ki buka ya matangu a za ikale fela, ki ye pila ni ku b
eleka (Maheberu 4:12). Halunze lu ibala ni kuinyakisisa, tumelo yaluna 
ya tiiswa, mihupulo yaluna ya cincwa ni lipilu za luna za ombaombwa. 
Ku sepa linzwi la Mulimu kubeya Likezo za luna mwa niti ya hae. Kutisa 
kozo, mwa mifilifili, ni kutwisiso mwaha’la ku sautwana. Halu zamaya ka 
litaelo za hae, luba ba pili kubona bunde bwa hae. 

TUMUSO YA SIPOLOFITA
Ni be mwa mañungwa a cwani, linzwi la Mulimu lii ka ekeza kuba sibaka 
saka sa sabelo. Ni yahile bupilo bwaka ku lona, ni lumela ku lona, 
Kacwalo, Nibulela ka lona kuli hanina kunyanganyiswa mwa libizo la 
Jesu. Amen! 

KEKEZO KWA TUTO
Isaya 55:11

MIBALELO YA BIBELE YA MAZAZI A 365
Palo ya kacenu: Joani 12:12-14:11 

KU LUMBEKA MULIMU KI KUBONISA 
LILATO

La Butanu, 14 Njimwana

www.goodnewsdailydevotional.com

Lisamu 150:6 (KJV)
mutuhele ze buyela kaufela li lumbeka mulena, kulumbwe mulena.

Tumbo ki Kalabo ya pilu kwa bunde ni misebezi ya Mulimu. Milumbeko 
ya niti izwelela kwa pilu inze itezi bu Mulimu. Ha ki pina fela kapa taba ya 
la Sunda, kono ki kezo ya muya-yaya ya kubonisa lilato ni kuisepahaza. 
Tumbo ki bupilo bwa zazi, ibe yona niti ya mina ni ba lubasi lwa mina. 

Tumbo ilu suteleza ku Mulimu ni Mulimu ku luna, mwa kuba hamoho ko 
ku kenile kwa, lu fumana maata, kozo ni tabo. Milumbeko izusa kuisa 
pilu kwa luna kwa matata kulu fetulela ku mulena’ luna ya pahami. Ku 
mema cwalo ni Mulimu ka mukwa obanahala ka meto a nama. Ha lu 
lumbeka, lubupa lubona lwa kuli mulena abuse mwa na neku a bupilo 
bwaluna kaufela. 

Ze mueza mwa silimo se sa kupuma liwenge kaufela libe likezo za 
milumbeko. Ya muswanela, isike la sunda fela kono ka zazi ni zazi mwa 
bupilo bwa mina! 

TUMUSO YA SIPOLOFITA
Ni ka lumbeka mulena’ka. Ibe mwa lipina, mwa misebezi, kufana kapa 
tapelo, milumbeko yaka ki sitabelo sesi kenile se si ya kwa lihalimu. 
Haleluya! 

KEKEZO KWA TUTO
Lisamu 34:1; Isaya 43:21

MIBALELO YA BIBELE YA MAZAZI A 365
Palo ya kacenu: Joani 14:12-17:13

KANITI KRESTE U KA KUTA

La Pelekelo, 15 Njimwana

www.goodnewsdailydevotional.com

Sinulo 22:12 (NIV)
Amubone, ni katwa ni taha! Mupuzo waka u kuna mi ni kafa mañi ni 
mañi ka za ezize.

Ni bulelanga hahulu fa taba ya maungulo kakuli kukuta kwa Kreste ki 
sepiso ye ñozwi kale.  (Likezo 1:11) itumusa kuli “Jesu yo yaswana ya 
ngilwe ku mina kuiswa mwa lihalimu uka kuta.” Kukuta kwa hae haki 
puzo ya ‘haiba’ kono ya ‘lili’. Jesu na kolwisisize ba lutiwa ba hae, “ni 
ka kuta ni to miinga kuli mu yo ba nina.” (Joani 14:3). Sepiso ye itisa ku 
ombaomba mwa lifasi le lisina kutwisiso.
 
Ku baba sepahala, kukuta kwa Jesu haki taba ya kusaba, ki sepo yaluna 
ye fuyozwi. Kutaha kwa hae kutisa mupuzo, bunca ni niti. Ze fosahalile 
kaufela lika biswa ze kenile mi baba musepile kaufela baka pila mwa 
kanya. Kufita zazi leo, lulukela kuipabalela ni ku sepahala… (Mateo 
24:44) iluhupuza kuba baba itukisize. 

mulena wa kuta. Mufumanehe mwa kusepahala ha Ka bonahala. 

TUMUSO YA SIPOLOFITA
ni ka pila zazi ni zazi mwa bupilo bwa ka ni sepo ya kuyakwile. Buiketelo 
bwaka, minahano ni Likezo zaka lika bonisa buitukiso, kakuli Naziba kuli 
Jesu Kreste wataha hape! Haleluya! 

KEKEZO KWA TUTO
Maroma 2:6

MIBALELO YA BIBELE YA MAZAZI A 365
Palo ya kacenu: Joani 17:14-19:42

TUMELO IHULA MWA SILIKANI

La Sunda, 16 Njimwana

www.goodnewsdailydevotional.com

1 Matesalone 5:11 (KJV) 
Kacwalo, muikomba kombe ni ku hulisana sina momu ezeza. 

Kuya keleke ha ki mukoloko wa miezezo ya ka mita, ki mukwa wa 
moya o tiisa tumelo ya luna. (Maroma 10:17) ibulela kuli “tumelo itaha 
ka te’eleaza ni Ku’utwa linzwi la Mulimu.” Mukopano kaufela utisa 
lituto zenca ze luhulisa ni ku babale tumelo yaluna ku Jesu. Keleke ki 
sibaka koo Mulimu a’ambola, a filolisa ni kufa lilwaniso. Ku lu hupuza 
kuli haluyo lunosi. (Maheberu 10:25) ilu susueza kuli lusike lwa nyefa ku 
kopana hamoho… kono lutiisane ka tata ka mo lipazulela.

kuswalelaela Ku’utwa linzwi la Mulimu ku lu tusa kuyema ka kutiya mwa 
linako za manyando. Mañusa elutwa, bupaki bo lubona ni litapelo za 
kopano za lu tiisa mwa moya ni mwa minahano. Kuya kwa keleke ku 
lu toma mwa niti, kulu hupuza lisepiso za Mulimu ni ku lutama ku hula 
mo ku kenile. Tumelo hai huli mwa buinosi; ihula mwa mukopano ni 
babañwi. 

Mu tumuse lilato la mina ku Mulimu ni kuitama mwa kuhula kwa moya, 
ha muye kwa keleke.

TUMUSO YA SIPOLOFITA
kuya kwa keleke kwa ka ha ki taba ya ku lumelelana mwa bupilo bwa ka. 
Ni ya kwa keleke ka mo ni lukela, nitukisize ku amuhela maata a Mulimu 
mwa libizo la Jesu le li pahami. Amen
 
KEKEZO KWA TUTO
Maheberu 3:13

MIBALELO YA BIBELE YA MAZAZI A 365
Palo ya kacenu: Joani 20-21; Likezo 1:1-2:13 

LISUPO ZA SITABELO

La Mubulo, 17 Njimwana

www.goodnewsdailydevotional.com

1 Pitrosi 2:5 (KJV)
Ni mina sina licwe leli pila, muyahiwa ku ba mandu a moya, libaka 
za sikutazi, kufa litabelo ze lukile ku mulena ka Jesu Kreste. 

Tutala totukenile ki lisupo za sitabelo , sibaka seo ze lukile li beiwa, ku 
kuteka Mulimu. Mwa linako za testamente ya kale, tutala netuyahelwa 
litabelo zecisiwa ze fiwa ku Mulimu kuyemela Tumbo ku Mulimu, 
buinyazo, ni kuipa ku yena. Kaceku lubizwa litabelo ze pila (Maroma 
12:1).

Milumbeko yamina, buitumelo ni nako ye muipa kuzwiseza pili musebezi 
wa hae litabisa pilu yahae, Kuyaha katala katahisa Kalabo ye kenile. 
Kuitombola nako yamina, muikuhumuso ni za mali ku bonisa sepo ni 
tundamo.  Mulena Davida nabulezi kuli, “hanina ku fa nubu ku mulena 
ye si sina teko ku na.” Tutala twa niti yu tokwa litabelo ze butokwa (2 
Samuele 24:24). 

Kutwela kwa luna kwa zazi ni zazi, kuiketela ku swalela, ku beleka ni 
Kufana kaufela ki mifuta ya sitabelo. Lu fa lilama za nama yaluna fa 
katala. Kezo kaufela ibulela kuli “kuezahale tato yahao.”  

TUMUSO YA SIPOLOFITA
Ni ka pila bupilo bwaka ka kuba sitabelo sesi pila mi Naziba kuli mulilo 
wa lihalimu ukatuka mwahali kuna. Sitabelo seni’sa ku Mulimu sikakuta 
ni limbuyoti. Kulumbwe mulena. Amen.

KEKEZO KWA TUTO
1 Makorinte 3:16-17

MIBALELO YA BIBELE YA MAZAZI A 365
Palo ya kacenu: Likezo 2:14-4:37

TUMELO IKOMA BOYI

La Bubeli ,  18 Njimwana

www.goodnewsdailydevotional.com

Mafilipi 4:13 (KJV)
Nieza lika kaufela ka Kreste ya ni tiisa.

Boyi bu itela fela kono tumelo ki ya mulena. Boyi bwa mbumbisa 
kono tumelo ya zusa. Bupilo ha busa zibahali, luketa tumelo, isike ka 
kuichanganisa boyi kono ka ku sepa Mulimu kufita butata. Isaya 41:10) 
ibulela kuli “musike mwa saba, ni nani mina… ni ka mi tiisa ni ku mi 
tusa.” Tumelo ilumela kuli Mulimu uteni, unani maata mi wakona. 

Davida na talimani ni Goliati ka tumelo. Babamu hane ba njanja ka boyi, 
Davida na nani sepo. Hañata Jesu Nabulela kuli “musike mwa saba, 
mulumele fela.” Tumelo ikwalela boyi kakuli iyahilwe fa lisepiso za 
Mulimu. Boyi bubulelanga kuli ‘cwale bo?’ Tumelo ibulela kuli ‘Nihakuli 
cwalo, Mulimu usali yo munde!” Pitrosi han’a zamaile fa mezi, tumelo 
neimu cimbukisa fa halimu mi boyi bwa mu tibisa. 

Mutalimele ku Jesu, mi boyi buka tokwa maata ni ku sabela kwa hule. 
Tumelo ihula ka kutwa ni kunyakisisa ka tokomelo linzwi la Mulimu. mo 
mumuzibela kona mo bufelela boyi!

TUMUSO YA SIPOLOFITA
Nibulela tumelo, ninahana tumelo mi ni pila tumelo. Boyi nebuka kokota 
ni alaba ka tumelo. Kakuli Naziba kuli Mulimu hasika nifa moya wa boyi 
kono wa maata, lilato ni buiketo mwa minahano mwa libizo la Jesu! 
Amen.
 
KEKEZO KWA TUTO
Joshua 1:9

MIBALELO YA BIBELE YA MAZAZI A 365
Palo ya kacenu: Likezo 5:1-7:29

KUFANA KUKWALULA LIMBUYOTI 
ZE KENILE

La Bulalu, 19 Njimwana

www.goodnewsdailydevotional.com

19:17 (KJV) 
Yashwela makeke baba nyandile utahisa ku mulena; mi uka 
kutisezwa seo a file. 

Kufana ki nzila ye kenile ye kwalula limbuyoti za lihalimu. Mwa (Luka 
6:38), Jesu uluta kuli “ mufe, mi muka fiwa…” ha lu fa ka kulukuluha, 
luipeya mwa mukwa wa ku amuhela ze ñata. Kufana haku lukeli kuba 
kuli ni mina mu amuhele, kono Mulimu ufa baba fa ka pilu iliñwi. Kufa 
kwa misebezi ya Mulimu hakuba semba sa bupilo bwamina, minyako ya 
kwaluha ka mukwa o komokisa ni ku paheka bupilo bwa mina. 

Mbuyoti ye latelela haibangi fela ya za masheleni. Ikona kutaha ka kozo, 
pabalelo, libaka zende za kuhula kapa silelezo. Ni mbelwa Yama file tu 
sheleñi totubeli na tabisize Jesu kakuli nafile sana nani kaufela (Mareka 
12:41–44).  Mulimu ubona pilu ye fa kufita sesi fiwa. Kufana kucinca 
mubonelo wa luna kuzwa mwa kutokwa kuya mwa kuba ni zeñata mi 
kulu hupuza kuli Mulimu Kiyena mufi walu, isike panga kapa musebezi. 
Mufane ni ku tumusa sepo yamina mwa pabalelo ya Mulimu. 

TUMUSO YA SIPOLOFITA
kufana kwaka kokusepaha ku kuteka Mulimu ni ku lukulula limbuyoti 
za lihalimu mwa bupilo bwaka. Kufana kwa ha ki nto ye kutiseza mwa 
mulaho kono yetahisa zende za kwa pili. Nika kutula kutulo ya kuyakwile 
ni ya lifasi mwa libizo la Jesu! Amen. 

KEKEZO KWA TUTO
Ma Korinte Babuleli 9:6-7

MIBALELO YA BIBELE YA MAZAZI A 365
Palo ya kacenu: Likezo 7:30-9:22

FOLISO IBUNOLO

La Bune, Nj imwana 20

www.goodnewsdailydevotional.com

Joani 6:2 (KJV)
Mutapi wa sicaba wa mulatelela ka kubona limakazo za naeza ku 
bao bane bakula.

Kwa naya Jesu kaufela foliso neilatelela. Foliso neisi fela ya ka linako 
kono neli fokuyemi bukombwa bwa hae. (Mateo 4:23) ibulela kuli Jesu 
naile mwa Galileya ku folisa matuku ni makulano kaufela a batu. Ze neisi 
fela za kubonisa maata a Mulimu kono za kubonisa lilato la hae. Jesu na 
kwaluzi meto a libofu, kuzusa bafu ni kufolisa macaba. Limakazo zahae 
ki likezo za makeke kubonisa kuli Mulimu wa bona manyando a batu.

ka musa wa hae, Mulimu a lufa maata ahae a foliso. Mwa bukombwa 
mo, luboni limakazo ze ñata ze sabalehi. Foliso ibunolo haiezwa ka 
tumelo mwa libizo la hae! 

Musali wa butata bwa mali nasweli kwa mungundo wa sapalo sa Jesu ni 
kufoliswa kapilipili. Likande la musali yo li luhupuza kuli haluba ni tumelo, 
Mulimu wa alaba. Jesu na’sika leleka yo mukana ya naya kuyene ka 
tumelo. (Maheberu 13:8) a tumusa kuli Jesu kreste ki yaswana mabani, 
kaceku ni kuyakwile. Za naezize kwa mulaho usalieza ni kaceku.

TUMUSO YA SIPOLOFITA
Ni tumusa ni kulaela kuli kuzwa kaceku butuku kaufela buzusizwe mwa 
bupilo bwaka. Ka kuba mwana Mulimu, mubili wa ka ki tempele ya moya 
o’kenile; Kacwalo, nahana makulano! Amen. 

KEKEZO KWA TUTO 
Mateo 14:14

MIBALELO YA BIBELE YA MAZAZI A 365: 
Palo ya kacenu:: Likezo 9:23-11:30  

MULAO OMUTUNA KA KUFITISISA

La Butanu, Nj imwana 21

www.goodnewsdailydevotional.com

Mashitanguti 10:12 (KJV)
Sitoyo sitisa lifapahano, kono lilato liapesa libi kaufela.

Hanabuzizwe mulao omutuna kakufitisisa, Jesu a ‘alaba ali “ ulate 
Mulimu wa hao…mi ulate muhabo wena sina mouitatela (Mateo 22:37–
39). Lilato haki mwaikutwela mutu fela, ki mulawo. Otokwa kezo, mulelo 
ni buitamo. Lilato hali holofazi. Licinca buino ni kutahisa kozo, foliso ni 
kutwano mwa lifasi la lifapahano.
 
Jesu nasika luta fela lilato kono na lipilile. Ni hanali fa sifapano, 
na’lapezi; “ndate ubaswalele.” Na alabile sitoyo ka lilato mi ulubizeza 
kueza mokuswana. Lilato la kreste linani mukekecima, li sishemo, hali 
nyemi kapili mi hali buluki bumaswe. Ki le lituna, la makaza mi lizwa fela 
ku Mulimu.

Moya o’kenile ulutahiseza ku lata kokutuna ni kufita. Lilato la hae kona 
butu bwaluna. Hamutuhele lilato le libonahale mwa bupilo bwa mina, 
mwa lubasi, manyalo, lipisinisi and nisilikani samina. Mutuhele lilato 
libube mwa silimo se sa kupuma liwenge! 

TUMUSO YA SIPOLOFITA
Niketa lilato kwa sitoyo. Hanizamaya mwa lilato, nibonisa pilu ya 
Mulimu, nitaleleza mulelo wahae ni kubonisa kuli yomutuna upila kuna, 
yena Mulimu kasibili! Amen.

KEKEZO KWA TUTO 
Pitorosi wa pili 4:8

MIBALELO YA BIBELE YA MAZAZI A 365: 
Palo ya kacenu: Likezo 12-13

TAPELO, SIBAKA SA PULUSO

La Pelekelo, Nj imwana 22

www.goodnewsdailydevotional.com

akolose 4:2 (KJV)
Muekeze mwa talelo mi mumamele mokuswana ka buitumelo.

Bupilo butahisanga mañungwa, mwa moya, mwa minahano, ni mubili 
wa nama., kono tapelo ki puluso mo lufumana mukunda ni maata, tuso 
yetuna yeliteni mwa butata  (Lisamu  46:1). Ka tapelo, lukena mwa 
sibaka sesikenile sa Mulimu ni kuamuhela kozo yeo lifasi lisakoni kufa.  
Ha luimelwa ki boyi, tapelo yaombaomba lipilu za luna.  Kulyanganiswa 
hakutaha, tapelo itahisa kutwisiso. Walisamu na ize “ pilu yaka hai 
imezwi, nietelele kuniisa kwa licwe lelipahami kunifita (Lisamu 61:2). 
Licwe leo ki kreste mi tapelo ki nzila yeluisa kuyena ka bundume.

Mañungwa a bupilo a’ataha, tapelo iluetelela kuluisa ku yo kuzisa 
mawate. Mutahise pilaelo yamina kaufela ku yena kakuli wa mi babalela. 
Musike mwa mwakutela mwa boyi, mumatele kwa puluso ya tapelo. 
Mushobote fela ukamiutwa.

TUMUSO YA SIPOLOFITA
Nika lapela kakuziba kuli tapelo kona nzila yekenile yeni etelela, 
kuba’akanya matata kaufela kunitahiseza kutula. Hanina kunyefa kakuli 
ka tapelo, ni ka tula, mwa libizo la Jesu! Amen. 

KEKEZO KWA TUTO 
Maefese 6:18

MIBALELO YA BIBELE YA MAZAZI A 365
Palo ya kacenu: Likezo: 14:1-16:10



56

MUSEBEZI WA LUNA

La Sunda, Njimwana 23

Lisamu mu 96:3 (KJV)
mulumbeke kanya yahae mwa mahalimu, limakazo za hae kwa batu 
kaufela.

Taelo ya Jesu ya mafelelezo nesi kupo kono neili mulawo, mungendenge 
omutuna. “Muzamaye mi muyoba balutiwa ba linaha kaufela…” taelo 
yekenile ye haki ya ba apositola fela, ba polofita, ba luli ba linzwi, 
baluti ni ba evangeli kono ki ya Bakreste kaufela babiza Jesu kuli 
mulena. Mungendenge omutuna wo ufa mulelo kwa tumelo ya luna.  
Nelisikapuluswa kuli lutoinanga fela mwa keleke kono kufumana baba 
latehile (Mareka 16:15).  Linzwi haki kelezo yende fela, ki litaba zende za 
kanya ya Mulimu ze cinca bupilo.

kuhapa myoya kutokwa mulelo. Hañata kuezahalanga mwa lingambolo, 
mwa silikani ni bupilo bwa zazi ni zazi. Jesu nakopana ni batu kwa 
masima, mwa mandu ni mwa linzila, nako kaufela na luta na’ lata. Jesu 
nasepisize kuli “ nikaba ni mina kuyakwile.” Kuba kwa hae mwa bupilo 
kulufa maata akumuutwela kwaluna. Moya o’kenile ulukisa lipilu, ufa 
bundume ni kutaleleza linzwi. Hamuyo munosi, hamuekeze kuhapa 
myoya.

TUMUSO YA SIPOLOFITA
kuhapa myoya haiki taba yeimela kono ki tohonolo ku na. kunitahiseza 
kuba mwa silikani ni Mulimu sa ku pulusa myoya kwa lififi kuitahisa mwa 
liseli lelinde la mubuso. Haniyo ninosi; ni hapa myoya ni Jesu! Haleluya! 
Amen. 

KEKEZO KWA TUTO 
1 Makolonika nika 16:24

MIBALELO YA BIBELE YA MAZAZI A 365:
Palo ya kacenu: Likezo 16:11-18:28

KU’UTWA KU BUTOKWA

La Mubulo, Nj imwana 24

Lisamu 25:10 (KJV)
Linzila za mulena kaufela ki za niti ni makeke ku bao baba buluka 
mulawo ni bupaki bwahae. 

Babañata balakaza kubonana ni Mulimu kono kibasikai baba latelela 
hakutatafala. Nihakuli cwalo ki mwa kuitoboha maata ahae abonahazwa. 
Ku’utwa kona nzila yeo lukona kubona kutala kwa Mulimu. Ku’utwa 
linzwi hakona kukubutokwa fela. Haiba mubata kubona zende, mulukela 
kupila ka lona. Ku’utwa kukwalula lipono ze kenile. Abrahama na utwezi 
Mulimu ka kukoleka mwanahae Isaaki mi afumana ngu hamoho cwalo 
ni  tuso ya Mulimu kakuba yena mufi! 

Ku’utwa kufetulanga mutu-mutu fela kuba ya komosa. Pitrosi na’utwile 
taelo ya Jesu ya ku posa kanyandi ka hae mi a yambula ze makaza. 
Mulimu ulukatanyeza fa sepo ya luna. Ni nzila haisabonahali hande, 
Ku’utwa kulubeya mwa liponahano ze kenile. Mulimu hatokwi kutwisiso, 
utokwa sepo. Ha muzamaya mwa kutwela, mukafumana pabalelo 
ye kenile, kubonelwa ni musebezi. Mubehe muhupulo kwa Ku’utwa, 
kulukulula mpo yeo.

TUMUSO YA SIPOLOFITA
Ni ka bona kutala kwa Mulimu; ni ka mu’utwa ka kusepahala. Mwa 
Ku’utwa linzwi la hae kwaka, minyako ya zende za lihalimu ikani 
kwauluhela. Kulumbwe mulena! Amen. 

KEKEZO KWA TUTO 
Mututo 19:5

MIBALELO YA BIBELE YA MAZAZI A 365: 
Palo ya kacenu: Likezo 19-20

KOZO NI SEPO KU MULIMU

La Bubeli ,  Nj imwana 25

www.goodnewsdailydevotional.com

Mateu 7:24-25 (NLT)
yakautwa manzwi aka ya ni kueza cwalo ukaba sina muna ya butali 
ya yahile ndu yahae fa licwe… haina kuwa kakuli iyahilwe fokutiile. 

Kusepa linzwi la Mulimu kutahisa kozo ye makaza ni sepo ye tiile. Niiboni 
hañata ñata, lisepiso za hae ki silelezo ya lipilu zaluna ni minahano 
yaluna mwa linako za kutokwa kutwisiso. Kozo iba teñi haluketa kusepa 
sabulezi Mulimu ku zelubona kapa moluikutwela. 

Halu sabelwa ki boyi, linzwi la Mulimu la lutiisa. “ musike mwa saba” 
haki pulelo ye ombaomba fela, ki taba ye kenile yetisa ku tula ni kuzwela 
pili. Musepe linzwi la hae mi tumelo ya mina ikahula.
Sepo itaha ka kuziba kuli linzwi la Mulimu haki la mbango. Haiba Mulimu 
ubulezi, ukaeza cwalo. Jesu naitusisize linzwi kukuzisa lsila. Ka mukwa 
oswana, haluyema ka linzwi, lu tula  ku honona, kunyefiswa, ni  bupumi. 
Mutuhele linzwi lona fomutomilwe mwa mañungwa. 

TUMUSO YA SIPOLOFITA
Ni bulela linzwi la Mulimu, ni lumela ku lona, ni pila ka lona mi lipila 
kakutala ku na! Pilu yaka itomile fa niti ya Mulimu yes a cinci; Kacwalo, 
ninani kozo ni sepo yetiile! Amen. 

KEKEZO KWA TUTO 
Maefese 6:17

MIBALELO YA BIBELE YA MAZAZI 
Palo ya kacenu: Likezo 21:1-23:25

BULAPELI BUCINCANGA 
MUBONELO WA MINA

La Bulalu, Nj imwana 26

www.goodnewsdailydevotional.com

Lisamu 66:4 (KJV)
Lifasi kaufela likakulapela, lika kuopelela, likaopelela libizo la hao. 
Sela

Bulapeli bushimbululanga mihupulo ya luna kuzwa ku za lifasi kuisa 
kwa niti yalihalimu. Bupilo habuluimelwa, buluhupuzanga maata ni 
bunde bwa Mulimu. Paulusi ni Sailasi, ni hane batamilwe ni kunatwa, 
ne balapela ni kuopela lipina ku Mulimu. Bulapeli bwabona bwa 
shangumuna Likezo ze makaza, zikinyeho ya puma mawenge abona ni 
kukwalula minyako ya tolongo.  Bulapeli haki Kalabo ya limbuyoti fela, 
ki tumuso ya sepo mwa matata. Hailibali matata, I asikululela kwa liseli 
la butu bwa Mulimu. 

Halunanula meto aluna mwa silapeli, lutuhela kuhulisa butata ni kuhulisa 
mulena. Bulapeli bu sikululela mihupulo yaluna kwa tuso ya niti (Lisamu 
121:1-2) ni ku shimbulula buino bwaluna bwa mwahali ni fande. Halunze 
lubona kanya ya Mulimu, lucincwa kuba mwa sibupeho sahae. Haki 
nako ya milumbeko fela, ki ponahalo ye cinca bupilo!

TUMUSO YA SIPOLOFITA
Ni lakaleza mwaha omunca haninze ni lapela Mulimu. Haninze ni 
mulapela, munahano waka ubiswa omunca, pilu yaka yacincwa mi 
nihupuza moya waka kuli Mulimu usali fa lubona! Amen. 

KEKEZO KWA TUTO 
Lisamu 117:1

MIBALELO YA BIBELE YA MAZAZI A 365 
Palo ya kacenu: Likezo 23:26-27:8

MULELO WA MULIMU WA 
FITELELELA

La Bune, Nj imwana 27

1 Makolose 1:8 (ESV)
Who will sustain you to the end, guiltless in the day of our Lord 
Jesus Christ. 

Bupilo butezi kupicauka ni ku kufetauha kono mulelo wa Mulimu 
uyemi kuyakwile (Liproverbia 19:21). Sakulukiselize Mulimu hasikoni 
kutuheliswa ki mutu, bufosi kapa buino. Mulelo wahae wapila mwa 
myaha kaufela, mwahala limbuyoti ni matata. Musipili wa Josefa 
kuzwa mwa musima kuya muleneñi neubonahala kuba wa mifilifili kono 
neutaleleza muhupulo wa Mulimu wa ku pulusa linaha. 

Mulelo hautalusi bupilo bobusina matata; kono bobunani taluso. Mulimu 
uitusisanga lika kaufela, mane ni matata, kutaleleza mulelo wahae ku 
mina. Hamuikutwa ku lateha kapa kuliyehiswa muhupule kuli Mulimu 
hasika libala mulelo wahae. Yena yakalile musebezi omunde ku mina 
uka ufeleleza  (Philippians 1:6).  Musike mwa akufisa Mulimu, nako 
yahae ki ye lukile. Mulelo wahae fa bupilo bwamina, lipisinisi, mabasi ni 
masheleni amina lubukelezwi mwa lihalimu; ukafitelela luli! 

TUMUSO YA SIPOLOFITA
Naziba kuli Mulimu waka wakona, nisepa buikoneli bwahae bwa ku 
bukeleza bu kacenu ni bu kamuso bwaka. Nibona kuba hande mi nika 
kena bupilo bwaka bwa kwa pili ka tulo yetuna, Haleluya! 

KEKEZO KWA TUTO 
1 Matesalone 5:24

MIBALELO YA BIBELE YA MAZAZI A 365:
Palo ya kacenu: Likezo 27:9-28:31; Maroma 1:1-15

YOMUTUNA KUFITA BUPILO 
BWAMINA BWA KWAMULAHO

La Butanu, Nj imwana 28

www.goodnewsdailydevotional.com

Lisamu 103:12 (NKJV)
Kamoinezi Upa buhule kwa wiko, ki kamoo lifoso zaluna litakuzwi 

Bupilo bwa mina bwa kwamulaho bube bobulobehile cwani, musa wa 
Mulimu umifa makalelo amanca. “Haiba kunani yali ku kreste, ki sibupiwa 
sesinca: sakale sifelile, sesinca ki se!” (2 Makorinte 5:17).  Musa utahisa 
kezo ye. Bukwamulaho bwa mina habupalelwisi kuba babalukela, musa 
uñola sinca bupilo bwamina. Bupilo bwa Paulusi ki bupaki. Nali mulwanisi 
wa Bakreste, akopana ni musa mwa nzila yahae ya kuya Damascusi Mi 
afetuha kuba si’itusiso sa Mulimu sesituna. 

Musa ufita mwa lififi kutahisa liseli. Haulibali sibi; wa silifela (Maroma 3:24). 
Hakuna sibi sesituna, mapalelwi a butungi kapa buinyazo bobubukiti 
zesakoni kuapeswa ki musa. 

Musa wa Mulimu ufetula mafosisa kuabisa bupaki ni mapalelwi sibaka 
sa sepo. Hamu amuhela musa  wahae, hamu sazibahala ka ze muezize 
kono ka zamiezelize. Hamutuhele za kwa mulaho ni amuhela tukuluho 
mwa silimo se sakupuma liwenge! 

TUMUSO YA SIPOLOFITA
Ni tumusa ka bundume kuli musa unifa sibaka sesikenile ni bukamuso 
bobuka’anya.

KEKEZO KWA TUTO 
Maheberu  4:16

MIBALELO YA BIBELE YA MAZAZI A 365:
Palo ya kacenu: Maroma 1:16-5:11

KUBUSA KI TAELO YE TUNA

La Pelekelo, Nj imwana 29

Sinulo 5:10 (NIV)
Uba bupile kuba mubuso ni baluti ba linzwi kubelekela Mulimu 
waluna, mi baka busa fa lifasi.  

Ku busa haki kupulo ya butu; ki musebezi omutuna wa lihalimu. Mwa 
(Genese 1:28), Mulimu afuyola Adama ni Eva ku bulela kuli “mu buse.”  
Neisi maikuto kono neli taelo kuzwa ku mubupi. Ki kutalusa kubusa, 
kuzamaisa ni kuetelela. Ki maata aku susueza, kuyahisa ni ku bupa 
libaka. Kubonisa butu bwa Mulimu kumina kakuba ba beleki bahae fa 
lifasi. Mupile sina babafilwe maata a kubusa kokutuna.

kubusa haki kwa buitati kono kwa zwelopili ya mubuso. Mulimu ulibelela 
kuli lubuse mwa lilato, kuetelela kokukenile ni kubeleka ka silena (Lisamu 
8:6). Nihaikaba mwa pisinisi, tuto, sikutazi kapa lubasi, mubizelizwe 
kuetelela. Hamu sika bupelwa kukopana kono kuba baba ketahala ni 
kuhulisa babamu kuli musa wa Mulimu ubonahale mwa lifasi kaufela!

TUMUSO YA SIPOLOFITA
Hanisika tokwa maata, ni tozizwe kuli nibuse. Muhupulo waka, mazoho 
ni manzwi lilwezi maata asusuezo. Kuba teñi kwaka kutahisa kozo ni 
kukutekeha. Kacwalo, nibulela ka kuisepa, kuziba kuli lihalimu likwa 
mulaho waka haninze nihapa sibaka saka mwa libizo la Jesu le li 
pahami! Amen. 

KEKEZO KWA TUTO 
1 Pitrosi 2:9

MIBALELO YA BIBELE YA MAZAZI A 365 
Palo ya kacenu: Maroma 5:12-8:25

LISUPO ZA MAUNGULO

La Sunda, Njimwana 30

2 Timotea 3:1 (KJV)
Muzibe taba ye, kuli kwa mazazi a mafelelezo; kufela kwa nako 
kukataha. 

Jesu nafile lisupo za maungulo kuli luitukise. Mwa (Mateo 24:6–8), 
ubulezi za lindwa, lukupwe, zikinyeho ni ba polofita babuhata, ni butuku 
bwa lupepo kubonisa linako zeo.  (2 Timotea 3:1–5) itoloka kuekeza kwa 
kusilafaza kwa mihupulo ya luna: buitati, kusautwela, kuikutwisisa, ni 
kusilafazwa, zebonahala kaceku le. Ni Kacwalo, musike mwa ikalelwa; 
lisupo ze kaufela liluhupuza ku ba babatona mwa moya ni kutiya ku 
Mulena.

(Mateo 24:14) ilutiisa kuli nihakunani mifilifili, linzwi la mubuso li ka 
kutazwa. Ka kuba mu kreste, lulukela kuekeza kuba babatiile mwa 
mañolo, kutundamena mwa tapelo, ni bundume mwa bupaki. 

Musike mwasaba lisupo ze, litiise tumelo ya mina. Liluhupuza kuli 
nako ki ye kuswani mi myoya itokwa kufumanwa. Lisupo haki zona 
mafelelezo; li lutalimisa kwa kukuta kwa mupulusi waluna ni makalelo 
a kanya ya kamita  ku baba sepahala. cwale mutabe mwa silimo se sa 
kupuma liwenge! 

TUMUSO YA SIPOLOFITA
Na tona, nizuhile, nitukisize mi ni tabile kakuli naziba kuli mupulusi 
waka uteni. Nitukisize kufunduka mwa musipili wa pili  kwa maungulo! 
Haleluya! 

KEKEZO KWA TUTO 
2 Pitrosi 3:3

MIBALELO YA BIBELE YA MAZAZI A 365: 
Palo ya kacenu: Maroma 8:26-11:24

MUSIKE MWAISHONDA

La mubulo, 1 Ñulule

Joani 14:26 
Kono muombaombi, ona moya o’kenile ili yena ndate ukaluma mwa 
libizo laka; ukamiluta lika kaufela ni ku mihupuza zeo kaufela ni 
mibulelezi .

Liñolo Libonisa kuli buinosi ni kuzwafa mwa minahano liutwahalanga 
hahulu mwa kweli ya mafelelezo mwa silimo! Mi licaziba za minahano 
(psychologists) lifumani kuli kucinca kwa myaha kwakona kutisa 
licinceho kwa buiketo bwa mwa boko bwa batu ba bo lule lifasi lote ili 
buino bobubizwa Seasonal Affective Disorder (S.A.D). Kakuba mwana 
Mulimu, hamulukeli kulumelezwa sika Sifi kapa sifi mwa lifasi mo 
kumitomela nako yeo muswanela kutaba mwa libizo la ndate.

Buinosi kapa kutokwa balikani kiza bale babasazibi mpo yenebafilwe 
mahala zazi lenebahamuhezi kreste. Munani silikani ni moya o’kenile, 
kiyena muombaombi waluna. Mulimu ulufile mueteleli yomunde mwa 
manyando a lifasi mi haki mulikani fela kono ki mutiisa pilu mwa linako 
za kutokwa.

TUMUSO YA SIPOLOFITA
hanikoni kuba ninosi, ninani mulikani ku moya o’kenile. Waniombaomba 
hanitokwile. Hakuna sesikona kunisiya nitokwa tuso. Amen

KEKEZO KWA PALO 
1 makorinte 6:19

MIBALELO YA BIBELE YA MAZAZI A 365 
Palo yakacenu: Maroma 11:25, 15:33

Mukoloko wa linyunywani wa V

La Bubeli ,  2 Ñulule

Luka 22:32
“Kono nikulapelezi, Simoni, kuli tumelo yahao isike ya wa mi 
hautakuta utiise cwalo ni mizwale bahao.”

Kututa kokutuna kwa linyunywani sina lipato, limaya ni linongolo 
kubanga mwa mukoloko wa V. Tuso ya mukoloko wa linyunywani ki 
kubabalela maata niku kondolokisa mifufelo. Sibupeho sa mukoloko wo 
situsanga linyunywani kupeta zeo litokwa halinze lifufa. Mwa mubuso 
wa Mulimu, kuzamaya kamukwa oswana wo ni pono yeswana sina 
ya likezezi ni mizwale ku mulena kutahisanga sibaka ni lipalo za ndwa 
yende kakufitisisa.

Mañolo alubonisa kuli kakuba bana ba Mulimu lutiisa mubili wa kreste 
kaku swalisana ni babamu ka mwa tapelo. Sina linyunywani liitusisa 
swalisano halifufa mwa moya ohalifile, keleke ya swalisano ipatwa kwa 
liposo zemaswe za sila. Kaceku, mukete kutiisa bana ba Mulimu mwa 
tapelo mi mukabona mipuzo yeminde mwa bupilo bwamina cwalo. 

TUMUSO YA SIPOLOFITA
Nitiisa likezeli ni mizwale bahabo na haninze nifa sipulofita. Hanina 
kupila bupilo bobukauhani ni kreste kapa kuikutwa manyando bakenisa 
kulwaniswa ki sila. Swalisano kona nzila yaka. Amen.

KEKEZO KWA PALO 
1 Makorinte 1:10

MIBALELO YA BIBELE YA MAZAZI A 365 
Palo yakacenu: Maroma 16, 1 Makorinte 1:1, 4:13

TUTO HAINZE IEZAHALA

La Bulalu, 3 Ñulule

1 Pitolosi 2:2
Sina limbututu zenca, mulakaze mabisi amande alinzwi kuli 
muhuliswe cwalo.

Hamuhupule hanyinyani mazazi hanemusali kwa likolo, 
hanemukwanisanga silimo nemuikutwanga inge kuli kemufita fa 
mafelelezo a kutwisiso ya mina hesi amuiswa mwa sitopa sesitatama. 
Butata bwa balumeli babañata kikuli basafita fela fa buñata bwa zibo 
ya bona bahanaga kuipa nako yakuli baekeze kuhula ku Mulimu, 
bapumulanga mwa kutwisiso isi yona.

Muapositola Paulusi ulutaluseza kuli sina limbututu litokwa mabisi kuli 
lihule ni ku pila, kakuba mwana Mulimu mulukela kulakaza mabisi a 
linzwi. Sina mabisi atiisa masapo nikufa limbututu zenca maata, linzwi la 
Mulimu la mitiisa cwalo. Kumifa maata akukona kuyema mwa litwaniso 
za sila. Muitute kubuluka nako ya kubala mañolo a’kenile kuhulisa ngana 
ni myoya ya mina mwa nzila yeo.

TUMUSO YA SIPOLOFITA
Niapesizwe linzwi lelisafosi la Mulimu kakutala; kutalusa kuli nakona 
kuitamulela kwa litwaniso za diyabulozi. Namuhapa kaceku. Amen. 

KEKEZO KWA PALO 
2 Pitolosi 3:8

MIBALELO YA BIBELE YA MAZAZI A 365 
Palo yakacenu: 1 Makorinte 4:14-7:40

KI LIKAMANI ZE FA MUKOLOKO?

La Bune, 4 Ñulule

Lisamu 23:5
Unilukiseza tafule fa pila lila zaka. Utonolofaza toho yaka ka oli, 
komoki yaka ya yubauka.

Taba iliñwi yelulyanganisanga mwa si kreste kiyakuli buikokobezo 
butalusa kupila mwa bubotana ni kutokwa. Kacwalo, Mulimu ubata kuli 
mube hande. Bibele haki litaelo za bupilo fela kono ni mikwa yeminde 
yeo imitahiseza kuba hande mwa bupilo. Kakuitusisa niti mwa linzwi 
lahae, hamufumani fela maata aku hapa lila kono ni kuzwela pili fa pila 
bona.

Kaceku Liñolo lipatalaze fokisweu siswaniso; Mulimu ukulukiseza 
tafule fa pila lila zahao, fa mukoloko ki kozo ye tezi, tabo, buñata ni 
tukuluho. Tafule ya Mulimu haisikatala maungululwa, ki kumbwakila 
luli ka musa mi taba yende kakufitisisa kikuli ulukusa tafule ye fapila 
bale banebamilakaleza kutotobela. Mubupezwi kuba bahapi, musike 
mwatuhelela mutu ufi kapa ufi kuminyaziseza kasa mi bulukezi Mulimu.

TUMUSO YA SIPOLOFITA
Mulimu unilukiselize tafule fa pila babaniyaziseza, musa, tabo ni 
mbombolelwa lifa mukoloko waka. hakuna senitokwa, ni muhapi ka 
kreste. Amen.”

KEKEZO KWA PALO 
Joani 10:10

MIBALELO YA BIBELE YA MAZAZI A 365 
Palo yakacenu: 1 Makorinte 8:1-12:11

TATA KUUTWA

La butanu, 5 Ñulule

Joani 10:27
Lingu zaka liutwa linzwi laka, mi na liziba mi hape zanilatelela.

Kulumela kuli Mulimu uswalelezi kubata ku ambola ni bana bahae ni 
hakuamuhezwi cwalo, balumeli ba kreste babañata kusina kuhalula ka  
likeleke, mishobo kapa lilimo za batu; bapila bupilo bwa bona kusina 
kuambola ni yena. Kana kikuli mañolo alutaluseza taba yesina buima 
mwa bupilo bwa kazazi ni zazi nji? Batili, amutuhele nitoloke.

Mwa lituto za kuutwa (audiology) lipangaliko zakuutwa litusa batu 
babasautwi hande kapa Lishushu. Lipangaliko ze liitusisa yona 
maikulofoni kuhoha milumo, ampulifaya kuhulisa milumo ye kona sipika 
ika sululela milumo ye mwa zebe. Lishushu nihalipotolohilwe ki milumo 
cwalo batokwa lipangaliko zetusa kuutwa kuli bautwe. Kamukwa 
oswana, Mulimu usweli wa ambola muyayaya kono lutokwa linzwi lahae 
ni moya o’kenile kusikulula mazebe aluna kuli lumuutwe fokusweu. 
Hamunyakisise kabutungi mañolo a, muhulise myoya yamina kuli 
muutwe linzwi la Mulimu.

TUMUSO YA SIPOLOFITA
Mulimu waka usaambola! Nisikulula mazebe aka kaceku kakuitusisa 
linzwi lahae. Hanikoni kupalelwa. Amen 

KEKEZO KWA PALO 
Mateu 13:15

MIBALELO YA BIBELE YA MAZAZI A 365 
Palo yakacenu: 1 Makorinte 12:12-15:28

MUBULELI

La mukibelo, 6 Ñulule

www.goodnewsdailydevotional.com

Baefese 6:17
Mi uunge kuwani ya puluso ni mukwale wa moya, lona linzwi la 
Mulimu.

Kuitusisa mukwale ki iliñwi ya buikoneli bobusabisa ni kusakakanya ya 
lifasi yene kutekiwa fa lilimo ze likiti. Paulo hanaa ñolela keleke mwa 
naha ya Baefese , natoloka linzwi la Mulimu kakuba mukwale wa moya. 
Nabulela sihulu fa kusakakanya kwa ona ni maata. Upatulula niti yetezi 
ya moya. Matata amañata emukenanga kaona zazi ni zazi azwelelanga 
fa kusaitusisa linzwi kulwanisa diyabulozi ni mpi yahae.

Liñolo haki taba yeombaomba fela, lilwezi maata asinya madimona, 
mwakona kuhalula cwalo litwaniso za sila kusina kukakanya ni 
hanyinyani.

Kakuba mwana Mulimu, ulukela kuipa nako ya kuitusisa ni kuhula ka 
butungi mwa linzwi la Mulimu kuli ube caziba mwa musebezi wahao. 
Umubuleli

TUMUSO YA SIPOLOFITA
Ni mubuleli, nilwala linzwi la Mulimu kwa ndwa. Ninani maata aku halula 
mihupulo ya diyabulozi kuna. Nika sabisa mi hanina kukakanya kwa 
kuitusisa linzwi la Mulimu kaceku. Amen 

KEKEZO KWA PALO 
Mahebelu 4:12

MIBALELO YA BIBELE YA MAZAZI A 365 
Palo yakacenu: 1 Makorinte 15:29-16:24, 2 Makorinte 1-2

MUNYAKO WA MAKENELO

La Sunda, 7 Ñulule

Mateu 25:1-4
“Mi mubuso wa lihalimu ukaba sina balanjo baba lishumi 
banebalwezi li lampi kuyo katanyeza munyali. Ba ketalizoho neli 
likuba, baketalizoho neli bababutali. Ba ketalizoho bababukuba 
hane balwezi li lampi zabona nebasika lwala oli kono bababutali 
neba lwezi likala za oli ni li lampi zabona cwalo. 

Ba kreste babañata babulelanga kuli bakayoba ba pili mwa musipili wa 
maungulo. Kacwalo, kibabainyani baba lemuhanga likoto za kusayoba 
ba pili mwa musipili wo. Amutuhele nitoloke. Hamufufa mwa fulai 
mulekanga tikiti ya nako nikoo mulibile kono hamusapunyi fa munyako 
wa makenelo ka nako mwakona kusaifumana fulai nikusa fufa hamoho 
cwalo. Kamukwa oswana, kusayoba ba pili mwa musipili wo kunani 
likoto za kuyakuile.

Mwa nguli mo, mulena jesu upatalaza butokwa bwa buitukiso bwa 
moya bobu bonisizwe ka mutala ka buitukiso bwa balanjo banebalwezi 
li lampi ni oli. Ususueza cwalo ni butokwa bwa silikani sesitiile ni yena. 
Mube mwa buitukiso bwa maungulo nako kaufela; mufumanehe kwa 
kueza musebezi wa Mulimu ni kuba ni kolo mwa mubuso wahae!

TUMUSO YA SIPOLOFITA
Niitukiselize maungulo! Nautwisisa butokwa bwakuba ba pili mwa 
musipili wa kuya kwa lihalimu. Ka nako yeketilwe nikaba ya itukisize fa 
munyako wa makenelo. Haleluya. Amen 

KEKEZO KWA PALO 
Mateu 24:42-44

MIBALELO YA BIBELE YA MAZAZI A 365 
Palo yakacenu: 2 Makorinte 3-7

HANIKONI KUNYANGANYISWA

La mubulo, 8 Ñulule

Likezo 20:24
hakuna kwa lika ze zenintanganyisa mi haniipapati kuli Nikons 
kufita sikonkwani saka ka tabo ni bukombwa zeniamuhezi ku 
mulena jesu kreste, kupaka linzwi la musa wa Mulimu.

Kana mukabelela Mulimu mufite mwa matata afi kapa afi? Bakreste 
babañata bakona kualaba kuli eni kono likezo zabona za zazi ni zazi 
libonisa lisili. Bo lule bahanile kubelekela mubuso wa Mulimu bakenisa 
kusaba Maikuto afa moya kapa kuzwafiswa ki manzwi abalikani ni 
bahabo bona. 

Tina a ya kaceku iambola ka butungi za kuutwela kwa paulo moya 
o’kenile ananze azamaya aziba hande ndende kunyandiswa koneku 
mulibelezi. Ni hanafita mwa ma sulungundu mwa bukombwa bwahae, 
na Tumuso ka bundume kuli hakuna lika zeninyanganyisa kapa kubona 
bupilo bwaka butokwa hahulu kuna. Nahanile kunyanganyiswa ni 
hanaatalimani ni lifu. Kakuba mwana Mulimu, muzamaye ka bundume 
bobuswana kuzibahaza musebezi wa Jesu kreste mwa lifasi kutahe ñi 
kapa ñi. 

TUMUSO YA SIPOLOFITA
niiketela kulatelela kreste ni hanikatiyelwa. Hakuna twaniso ya sila ye ka 
niyanganyisa. Haninyanganyiswi. Amen 

KEKEZO KWA PALO 
Joani 15:18

MIBALELO YA BIBELE YA MAZAZI A 365 
Palo yakacenu: 2 Makorinte 8:12

SWALELO

La bubeli ,  9 Ñulule

Baefese 4:26
Musike mwa nyema mi musike mwa fosa: musike mwatuhelela 
lizazi kulikelela bunyemi bwamina.

Liñolo lilubulelela kuli musike lwa tuhelela lizazi kulikela lusanyemile. 
Haina kufosezana kuezahalile hola lizazi lisika likela kale, munani hola 
kuli muswalele niku zwelapili. Haiba niba swalela bo mi banifoseza 
hape abusa? Muswalele hape. Mwa (Mateu 18:21-22) Jesu ubulezi kuli 
muswalele ha 70 haitaimiswa ka 7. Kutalusa swalelo ye safeli. Natalusa 
buñata mo mufosezwa kakuli mwakona kuswalela cwalo. 

Bakreste babamu babulukanga lifoso lilimo limo. Kuhupulanga lifoso za 
kwamulaho inge kuli liezahalile mabani. Cwale haiba Mulimu amiswalela 
ki likamañi zekona kuba buñata hahulu kuli swalela? Hamupepilwe ka 
Mulimu, butu bwamina ki kuswalela. Mukupe swalelo nako kaufela kapa 
muswalele mi kaubebe bebe lisika likela kale.

TUMUSO YA SIPOLOFITA
Kuzwa kaceku, niketa kubaona babamu sina Mulimu ababona cwalo. 
Hakuna yenisakoni kuswalela mi hakuna foso yenisakoni kukupela 
swalelo. Ninani buikoneli bwa kuswalela lifoso za babamu mi ka pilu 
yetezi na swalela onafa mwa libizo la Jesu. Amen!

KEKEZO KWA PALO 
Mareka 11:25, 1 Joani 1:7-10

MIBALELO YA BIBELE YA MAZAZI A 365 
Palo yakacenu: 2 Makorinte 13, Magalata 1:1-4:11

KU TUSA LINAHA

La bulaalu, 10 Ñulule

Lisamu 2:8
Amukupe mi nikamifa naha ya mahedeni kuli muluwe mi nikamifa 
libaka zende kakufitisisa za lifasi kuli mube nizona.

Mulimu haali “nikamifa naha ya mahedeni kuli muluwe “ utalusa kubala 
myoya ka linzwi ni kukena kwa Mulimu. Baapositola nebaezize cwalo mi 
nebalufile mutala wa kulatelela 

Paulo hanaakutaza mwa naha ya Baefese nakopani nikuhanyezwa 
kokutata kono nekusika tuhelisa linzwi. Naezize zwa naha ya naha 
kakuziba kuli Mahedeni ki siluwo sahae. Nekusina mwanaka hapelwa. 
Bibele itumusa ili “ linzwi la Mulimu la hula ka maata mi laata.” (Likezo 
19:20). Nzila yetuna yetisa bunde bo ki kuzamaela ka tapelo linaha, 
litolopo, likolo niko mubelekela. Kacwalo, linzwi la Mulimu likahula ni 
kuata. Kimina sepo ni Kalabo yelitokwa linaha. 

TUMUSO YA SIPOLOFITA
Nikakutaza linzwi kakutala kubabalatehile, kubazusa mwa lififi kubatisa 
mwa liseli lelinde la Mulimu. Linzwi laata mwa tolopo yaka, mwa naha 
yaka ni kupotoloha lifasi mwa libizo la Jesu. Amen 

KEKEZO KWA PALO 
1 Timotea 2:1-2

MIBALELO YA BIBELE YA MAZAZI A 365 
Palo yakacenu: Magalata 4:12-16:18, Baefese 1:1-14

BUPILO BO BUTEZI KU MULIMU

La Bune, 11 Ñulule

Bakolose 3:2-3
Mulate lika za lihalimu isike za lifasi, kakuli mushwile mi bupilo bwa 
mina bupatilwe ki kreste ku Mulimu.

Bakutazi babañata bakonomekanga hahulu za kushwa, kono Liñolo 
la kaceku litoloka kuli lushwile kale. Hamutokwai kushwa hape kuli 
mubelekele Mulimu kapa kulata za moya. “Kakuli mushwile“ Italusa kuli 
mubatu babanca, sibupiwa sesinca sesisika pila kale. 

Mushwile kwa lifasi, mi lifasi lishwile ku mina (Magalata 6:14) . Mulakaze 
kulapela, kulumbeka, kubala ka butungi ni kunahanisisa linzwi ka tata. 
Kibona bupilo bwa mina ku kreste. Muitame ku bona mwa nako ya 
kuitima lico ye. Mubehe tato yamina kuyena, mwa mubuso wahae wa 
lihalimu. Mumulate ka pilu yamina kakutala mi mulumeleze za moya 
kuba zebutokwa hahulu kumina kufita sika sifi kapa sifi. Mutuhele bupilo 
bobu tezi ku kreste kuba bona bwa kazazi kuzwa kaceku. 

TUMUSO YA SIPOLOFITA
Nabulela kaceku kuli nizibisizwe maata yali kuna ni butu bwaka ku 
kreste. Nitalimela ku za lihalimu mi Kacwalo niketa kuya ku kreste ka 
butungi mwa libizo la Jesu. Amen 

KEKEZO KWA PALO 
Makolose 2:20

MIBALELO YA BIBELE YA MAZAZI A 365 
Palo yakacenu: Baefese 1:15-5:14

TUSO YA SIKRESTE

La Butanu, 12 Ñulule

Mateu 5:14
Mukwa womuñwi mwakuitolokela ki wo, Muliseli lelitisa mibala 
ya Mulimu mwa lifasi. Mulimu haki kunutu ya ku buluka. Luya fa 
patalaza ka se; patalaza sina tolopo ye fa lilundu.

Mwa linako ze za maungulo, lifasi lelisinyehile litokwa linzwi la Mulimu 
kaubebe bebe. Bakreste ki bona baba tisa cinceho ye, liseli leli tisa 
mibala ya Mulimu sina molitolokela Liñolo la kaceku. Mupepezwi 
kususueza ni kualaba lipizo za babatokwile. Kacwalo, mubehe kanya 
mwa musebezi wamina; mubonise bunde ni kuluka kwa kreste ze mwa 
moya wamina.
Hamunze mulapela ni kuitima lico k

aceku, muhupule kuli sikreste sibeleka sina Bakreste. Haiba kimina 
munosi babatezi moya o’kenile mwa tolopo kapa naha yamina, 
kuswanela kubonahala tuso ya linzwi mwa sibaka mo. Mu hape lifasi 
lamina, muhape bupilo ka linzwi lelikenile kakuli kiyona tato ya moya 
o’kenile fa bupilo bwa mina. 

TUMUSO YA SIPOLOFITA
Nibulela ka kulumelezwa ki moya o’kenile kuli linaha likahapwa ka linzwi, 
manzwi a Bakreste hanze ahula mwa libizo la Jesu. Amen 

KEKEZO KWA PALO 
Habakuku 2:14

MIBALELO YA BIBELE YA MAZAZI A 365 
Palo yakacenu: Baefese 5:15-6:24, Mafilipi 1-2



76

MBOMBOLELWA KI YAKA

La Mukibelo, 13 Ñulule

3 Joani 1:2
Balatiwa, kwa lika kaufela ni milakaleza sihulu kuba mwa 
mbombolelwa ni buiketo bo bunde bwa mubili, myoya yamina 
haieza hande cwalo.

Liluwo za nama hañata libonwanga kuli kizona sisupo sa bufumu. Kona 
habalikanyesanga sifumu ni masheleñi kono ki nto yetuna kufita fo. 
Mbombolelwa ki lika zeñata. Ki tukuluho ya kukona kueza zeo mulata, 
kuya komubata kuya ni kuba ka momubatela ka musa wa kreste, ki 
mukwa wa kutabisa Mulimu, kuzamaya ka moya ni kuzibahaza musa 
wahae mwa bupilo bwa mina. Ki bupilo bobutezi tabo ni kuseha ka 
nyakalalo. Ki zefetelela liluwo za nama. Mbombolelwa ki kutusa babamu 
kuba hande.

Bibele ibulela kuli Josefa neli muna ya fumile (Genese 39:2) baka la 
kutusa lapa la mulena hae Potifa kuba hande. Mulukiselizwe kuba 
hande isi fela mwa moya, mwa boko, mubili ni za nama kono ni kutusa 
babamu kuba mwa mbombolelwa ye. Ki sona sifumu sa niti!

TUMUSO YA SIPOLOFITA
Nilakaleza mbombolelwa kuba kuna kaceku. Linzwi la Mulimu li aate 
mwa mubili waka ni mali aka. Ba lubasi lwaka ni babamu bakaba mwa 
mbombolelwa ka na mwa libizo la Jesu. Amen 

KEKEZO KWA PALO 
Deuteronoma 8:18, 2 Makorinte 8:9

MIBALELO YA BIBELE YA MAZAZI A 365
Mafilipi 3-4, Mokolose 1



77

LUBASI LWA KA

La Sunda, 14 Ñulule

Joshua 24:15
Haili na ni lubasi lwaka, lukabelekela mulena.

Joshuwa naautwisisize maata a lubasi. Bukaufi ni mafelelezo a bupilo 
bwahae, akopanya ba eteleli ba isilaele ku bafa liñusa la mafelelezo, 
kuba hupuza limbuyoti za Mulimu za kale (Joshuwa 24:1-14) ni kuba 
susueza kuekeza kusepahala ku Mulimu. Fa hala liñusa lahae, atumusa 
manzwi ebapetanga babañata ni kupatalaza mwa ma ndu abona yali 
“haili na ni lubasi lwaka, lukabelekela mulena.”

Mwabona Joshuwa mwana amela manzwi a fa bupilo bwa hae? “Haili 
na” . Kwa mafelelezo kona fela taba ona ye. Mulukela ku belekela 
mulena. Haikonahali kuezahala kusina tibelelo mi haikoni kuluiwa. 
Babamu bakona kumushulumunela sizo sa kusepahala kono ki 
kumina kusibisa sa mina. Mwa nako ya mikiti ye, mube ni buiketelo 
bwa kubelekela Mulimu ka lubasi. Kiyona mpo yende ka kufitisisa 
yeo mukona kuikabela. Mubale Mañolo hamoho, mulapele hamoho ni 
kuhula hamoho. muyumbe busawana kaufela, mubupe kozo ni kutuhela 
lilato kumietelela, mukale kaceku.

TUMUSO YA SIPOLOFITA
Ni fa sipulofita sakuli na ni ba lubasi lwaka lukabelekela Mulimu ka pilu 
iliñwi. Hakuna yaka siyalela. Lapa la luna lietelezwi ki Mulimu mwa libizo 
la Jesu. Amen 

KEKEZO KWA PALO 
Lisamu 133:1, Likezo 10:2

MIBALELO YA BIBELE YA MAZAZI A 365 
Makolose 2-4, 1 Matesalone 1:1, 2:12

MUIPE SIPULOFITA

La Mubulo, 15 Ñulule

1 Timotea 1:18
Mwanaka, Timotea, nikufa taelo ye ka kubuluka sipulofita 
senesibulezwi fahala wena, kuli ka kusi latelela ukone kukoma 
ndwa yetuna.

Bibele itezi manzwi a limbuyoti ni sipulofita sa bupilo bwamina. Ka mwa 
anganga sina taba yetuna? Muezize cwani sipulofita sesibulezwi fa 
halimu a bupilo bwamina kaufela kubeya cwalo ni ze ñozwi mwa bibele 
ze mi ama? Babamu babulelanga kuli “na hanisikafiwa kale ki mutu 
sipulofita sesi ama bupilo bwaka.” Hamuipe sipulofita he!

Mulimu ubulezi kuli mutu kaufela ulukela ku lata mpo ya sipulofita ka 
kuli ki mpo ye butokwa. Mwa timana ya kaceku, Timotea ubulelelwa 
kulwana ndwa yetuna ka sipulofita senesibulezwi ku yena. Kutalusa kuli 
wakona kuitusisa sona sina lilemano. Kakuli ki linzwi la Mulimu, haliyi ku 
Timotea hamosi, li ama ni mina cwalo. Mwa naha ya makande amande, 
lubatu ba sipulofita, baba bupilwe ka sipulofita mi sipulofita siitela ka 
sona ku luna. 

TUMUSO YA SIPOLOFITA
Nifa sipulofita kuli linzwi lelibulezwi kuna kaufela liezahale ni mwa 
masulungundu a bupilo. Nibiza mulilo kuli ute uto cisa zote zenikutiseza 
mwa mulaho mwa libizo la Jesu. Amen 

KEKEZO KWA PALO 
Daniyele 11:32b Makorinte 14:39

MIBALELO YA BIBELE YA MAZAZI A 365 
1 Matesalone 2:13, 5:28, 2 Matesalone 

BUIKETO BO BU MAKAZA

La Bubeli ,  16 Ñulule

3 Joani 1:2
Balatiwa, ni milakaleza kuli muikole buiketo bo bunde bwa mubili ni 
kuli lika Kaufela li mizamaele hande; myoya yamina haihula cwalo.

Timana ya kaceku ili ‘Balatiwa’ ni milakaleza kuli muikole buiketo bo 
bunde ni kuli ‘mube’ mwa buiketo isike kuli ‘ mufoliswe’. Taluso ki kuli 
kupulo ya Mulimu kumina ki kuba ni buiketo bo bo makaza. Haalati 
kuli muope litoho, mukule mabelenge kapa kucisa mibili; kusike kwaba 
matuku a shuka, kunyapa mwa limba kapa kufeza lihola na lihola mwa 
ndu ya baalafi. Musike mwakula ni hanyinyani. 

Kunani bupilo bo bunde kufita foliso. Mulimu haatabeli kuli mupile bupilo 
bwa kufoliswa kwa matuku ya ni yale fa ni fa. Ubata kuli mutahe kwa 
sibaka sa bahapi kokusina kukula mi muutwisise buiketo bo bumakaza 
bo ili bobufita ku foliswa. Mulibupiwa zenca ku Kreste. Makulano ki ya 
testamente ya kale, kuzwa kaceku mupile bupilo bwa buiketo bo bu 
makaza.

TUMUSO YA SIPOLOFITA
buiketo bo bu makaza ki saanda sanifile Mulimu. Kuzwa kaceku, nifa 
sipulofita sakuli hakuna makulano ya kani kumalela kapa kucisa mubili. 
Tukokwani ni maikolokuwawa likaba hule ni fonipila mwa libizo la Jesu. 
Amen 

KEKEZO KWA PALO 
Maroma 8:11, Isaya 33:24

MIBALELO YA BIBELE YA MAZAZI A 365 
Palo yakacenu: 1 Timotea 1-5

BUTELELE BWA NAKO

La Bulaalu, 17 Ñulule

2Timotea 1:10
… yanaa zusize lifu ni kutisa bupilo bo busafeli ka ebangeli.

Batu babamu ba mwa bibele ne bapilile lilimo zefita fa myanda ye 
ketalizoho ka totune (900) . Kono sibi hasito ata butelele bwa nako 
yewnebapila batu bwa kusufala hahulu (Genese 6:3). Liñolo la kaceku 
lilubulelela kuli mulena Jesu natolokile sesitisa kusaba ni bupilo bo 
butelele; sona sibi. Ka buitomboli bwa hae atahisa puluso kwa sibi ni 
kubisa bupilo bobusafeli nto yekonahala.

Cwale ki kuli halulukeli kushwa nji? Eni, lwakona kupila kufitelela nako 
yeli lumeleza lifasi. Tolombita haikalizwa kwa maungulo, buñata bwa 
luna lukaba teñi. Kacwalo, likeleke lilukela kuzamaya mwa liseli la niti ye. 
Munani bupilo bwa Mulimu, bupilo bo bu makaza. Haki bobufokola kwa 
matuku kapa lifu, mu ba hamuheli ba butu bwa Mulimu. Haiba Mulimu 
haakulu kapa kushwa, hamuna sibaka mwa musindi wa lifu. 

TUMUSO YA SIPOLOFITA
Niyema ka bundume fa linzwi la Mulimu, ili lona buiketo bwa nama yaka 
a bupilo bwa masapo aka. Hanibulela fa, manzwi aka alukulula maata 
amakaza atahisa asapunyiwi kuni potoloha ni kunifa bupilo bo butelele 
mwa libizo la Jesu. Amen 

KEKEZO KWA PALO 
Lisamu 91:16, 1 Matesalone 4:16-17

MIBALELO YA BIBELE YA MAZAZI A 365 
Palo yakacenu: 1 Timotea 6, 2 Timotea 1-4

KUTULA KI KWAKA

La Bune, 18 Ñulule

Mututo 17:11
Mushe hana ananula mazoho ahae mwahalimu, ba Isilaele ne 
ba hapa ma Amaleki kono hasaawisa fela ba Amaleki neba hapa 
Isilaele.

Mwa keleke lubulelanga kuli ‘ ha mu yemise mazoho mwa halimu’ mwa 
tapelo kapa milumbeko; bakeñisa nto mani? Ki kabaka la kuli mwa 
mazoho amina kunani maata atisa buhapi. Paulusi hana ñolela Timotea 
naize “ nibata kuli batu kai ni kai bananule mazoho abona a’kenile mwa 
halimu haba lapela …” (1 Timotea 2:8).

Hamutalimisisa timana ya kaceku, mwa ndwa yenelwanwa ni Amaleki 
Aroni ni Hure balemuha kuli kutula kwa Isilaele nekuyemi fa mazoho 
a Mushe yanaa yemisizwe. Hato katala, bamuinisa fa licwe banze 
bayemisize mazoho ahae kafa ni kafa kufitela bakoma Amaleki. 
Kuyemisa kwa mazoho ki mukwa wa moya o’kenile kumitulisa kwa 
ndwa. Haukoni buba ni taluso kono wafa tumelo. Haiba neubelekile ku 
Mushe ukabeleka kumina amunze munanula mazoho amina cwalo.

TUMUSO YA SIPOLOFITA
Haninanula mazoho aka mwa tapelo, nitula miliko yenitalimani kayona 
kaufela kaceku mi ni muhapi mwa lika kaufela mwa libizo la Jesu. Amen!

KEKEZO KWA PALO 
1 Joani 5:4, Lisamu 63:4

MIBALELO YA BIBELE YA MAZAZI A 365 
Palo yakacenu: Tite 1-3, Filimoni 1, Maheberu 1:1-2:10

LIFASI LA MAKANDE AMANDE

La Butanu, 19 Ñulule

Maroma 8:14
Kakuli macaba ba etelezwi ki moya o’kenile wa Mulimu, ki bana ba 
Mulimu.

Liñolo la kaceku liambola fela za kuhula mwa moya. Libulela za bana ba 
Mulimu ba bahulile ka kutala, babasakoni kueza sika haisi haba etelezwi 
ki moya o’kenile.  Kakuba mulateleli wa litaba zende za lifasi, muitute 
kulatelela moya mwa linzwi ni ka linzwi. Musike mwaba ni buiketelo 
bobutuna mwa bupilo musika mu buzisisa. Mufumane nako ya kubata 
bueteleli bwa hae, musike mwaba baba akufile kufitela muutwa linzwi 
la hae ; manzwi ahae mwa moya mi musike mwa kananisa sa bulezi. 
Kona kuhula.

Kuitusisa moya o’kenile, kuba yona GPS , mapa ni campasi ku libisa fela 
kwa libaka ze lukile mwa bupilo ni keleke. Bayemeli ba moya ki mina, 
muyemeli wa Mulimu ki moya. Amuetelezwi ki moya; keleke I etelezwi 
ki moya.

TUMUSO YA SIPOLOFITA
Seubulela mulomo waka kaufela, koalibile mahutu aka kaufela ni buiketo 
boniba ni bona kaufela lietelezwi ki moya o’kenile. Nika cinca lifasi Laka 
ni mutai wa keleke yaka ku zende mwa libizo la Jesu. Amen 

KEKEZO KWA PALO 
1 Pitolosi 5:2-3, 1 Joani 1:6-7

MIBALELO YA BIBELE YA MAZAZI A 365 
Palo yakacenu: Maheberu 2:11, 6:20



83

KU LAPELELA BA ETELELI

La Mukibelo, 20 Ñulule

Maroma 15:30
Cwale na mi mema Balatiwa kuli bakeñisa Jesu kreste ni lilato 
la moya o’kenile lukopane hamoho mwa tapelo, kuni lapelela ku 
Mulimu.

Mwa Mañolo ahae kaufela, Muapositola Paulusi na susuezanga ba 
halalehi ku mulapelela kakuziba kuli litapelo zabona neli tusa bu kutazi 
bwa hae. Ili niti ye saezahala ni kaceku. Kakuba Bakreste, mubizelizwe 
kuto lapelela bao Mulimu alumile kumina, bakeñisa Jesu kreste ni lilato 
la mina ku moya o’kenile.

Hamukaekeza kubala muka fumana kuli litapelo zecwalo litusa hahulu 
mubili wa kreste. Paulusi na tolokile mo liamela mubuso cwalo. Hamu 
lapelela ba eteleli ba mina, myoya ya hapwa, bupilo bwa cincwa mi 
libizo la Jesu la pahamiswa. Kakuziba kuli bahalalehi ba ba lapelela, 
kutiisanga ni lindwalume za baeteleli kakufitisisa mwa keleke. Bayema 
ka kuotoloha ni bundume fa pata ka Kuziba kuli mubasweli ka mazoho 
mwa tapelo. Mubone kuli mwa eza cwalo ka kuswalelela.

TUMUSO YA SIPOLOFITA
Ni lapelela bupilo bo butelele, buiketo bo bu makaza, kozo ni tabo ku 
bao kaufela babali mwa bueteleli! Nitumusa cwalo tato yaka ya kueza 
zeñata mwa mubuso kulu myoya ye miñata ihapwe ku kreste mwa libizo 
la Jesu. Amen 

KEKEZO KWA PALO 
1 Baefese 6:19, Makolose 4:3

MIBALELO YA BIBELE YA MAZAZI A 365 
Maheberu 7-10

KUPO YA MULIMU MWA TAPELO

La Sunda, 21 Ñulule

Mateu 9:37-38
Cwale ali kwa balutiwa ba hae, mukupe ku mulena wa kutulo kuli 
amilumele ba beleki mwa simu ya hae.

Haki hañata Mulimu kuba ni kupo mwa tapelo, kono ye ki iliñwi ya ku 
zona. Ha’kupa uzibahaza tato yahae; kumifa sibaka sa kutusana niyena 
kueza tato yahae fa lifasi. Ki Mulimu yaswana ya na’bulezi kuli “haneni 
kaswha tala, nenisike namibulelela .” (Lisamu 50:12). Kono usafumana 
nako kuzibahaza kupo ye. Kinto yemibonisa butokwa bwa yona.

Sesituna sa’tokwa ndata luna ki babeleki , bababitombola kuyo kutula 
myoya ya babalibelezi kupuluswa. Nako ya Ngilisimusi ye ki sibaka 
sesinde sakualaba kupo ye. Myoya yemukahapa ye i’tukisize mi 
imilibelezi, kona kuli hakuna tuso yakuli haisi hamuka lapelela fateni.. 
sesitokwahala ki babeleki, kiwona muhupulo wa Mulimu, hamu’taleleze.

TUMUSO YA SIPOLOFITA
Nipolofita kuli ni mutalelezi wa tapelo ya Mulimu, mubeleki ya sebeza; 
kutisa kutulo yetuna ya maungulo. Benikakopana nibona kaufela 
babasazibi Mulimu baka taha ku yena ni ku pilela yena mwa libizo la 
Jesu. Amen 

KEKEZO KWA PALO 
Joani 4:35

MIBALELO YA BIBELE YA MAZAZI A 365 
Palo yakacenu: Maheberu 11-13

JESU UEZIZE CWALO

La Mubulo, 22 Ñulule

Ku bamacaba bao Mulimu aketile kuzibisa kunutu ya sifumu sa 
kanya, ili Jesu ku mina. Sepo ki kanya.

Libaka liliñwi kwa mabaka amatuna ao lubinelanga mukiti wa Ngilisimusi 
ki kuli Jesu napetile mulelo wa hae! Sana’pepezwi kueza, naezize, kanya! 
Haleluya! Munahane fela senesika’nga muhato kabe na sikataleleza 
musebezi wahae. Bupilo bwaluna nebukaba bwa mukungulu bobusina 
sepo. Kono natile, napepilwe, ashwa ni kuzuha kwa bafu kuli na ni mina 
lupile ka niti. 

Haisi fela mikopano, lico, lipina ni sango, Ngilisimusi ki za Jesu ni libaka 
la na’tezi. (Mateu 1:23) ibulela kuli “ mwalanjo ukaitwala ni kupepa 
mwana mushimani mi bakamubiza Imanuwele (ye talusa ‘Mulimu unani 
luna’) Mulimu unani luna, haluyo lunosi! Mubupi upila mwahala libupiwa 
zahae, ki mpo yetuna!

Ngilisimusi ye muhupule: ufilwe lizazi la kupepwa kono luna lufilwe mpo!

Halubineni kapa kunyakalala ka mpo ye, ili yena kreste kaceku!

TUMUSO YA SIPOLOFITA
Ka kreste kuna, hanina kupalelwa! Kanya yahae ikabenya mwa bupilo 
bwaka kuzwa kaceku mwa libizo la Jesu. Amen 

KEKEZO KWA PALO 
Joani 1:14

MIBALELO YA BIBELE YA MAZAZI A 365 
Palo yakacenu: Jakobo 1:1-4:10

SIBAKA SA M’ATA

La bubeli ,  23 Ñulule

Baefese 1:20-21
… Mi amubeya kwa lizoho la silyo mwa lihalimu, ili fa halimu 
azebutokwa kaufela; m’ata, mibuso ni mabizo kaufela abizizwe isi 
mwa lifasi lahae fela kono ni leo lelisataha.

Babamu babulelanga kuli “mukete ni mukete ki basepahali baka.” 
Kutalusa kuli babayemela ni ku ba’mbolela. Kamukwa oswana, bibele 
haibulela kuli Jesu uinzi kwa lizoho la silyo la Mulimu, italusa kuli usweli 
sipula sa mubuso. Mulimu ubeleka ka yena.

Jesu kreste usweli maata asalikanyezwi kwa lika kaufela. Libizo lahae 
lifa halimu a malumbatina kaufela mi mubuso wahae ufitelela butuna 
bwa litamaiso kaufela. Taba yende kakufitisisa ki kuli muba hakweli ba 
mata aswana a! Kiyena Mulena Jesu yelubina kayena fa isike mbututu 
ye mwa sikungu. Maata ahae ha’na mululwani mi hakuna ya likana 
ni yena. Haleluya! Kaceku muye inge muziba kuli munani maata hala 
ze’zahala kaufela.

TUMUSO YA SIPOLOFITA
Ni mwa sibaka sa maata ka kreste! Puso ya’nani kaufela, Ninani yona. 
Nitiile luli mi ni fuyozwi mwa libizo la Jesu. Amen 

KEKEZO KWA PALO 
Maheberu 1:1-3

MIBALELO YA BIBELE YA MAZAZI A 365 
Palo yakacenu: Jakobo 4:11-5:20, 1 Pitolosi 1:1-3:12

HAMUBONISE LILATO LAMINA

La Bulalu, 24 Ñulule

Baefese 3:19
Mi muzibe lilato la kreste lelifitelela zibo kuli mutale kufita fa tikanyo 
ya Mulimu.

Mwa nako ya Ngilisimusi, kubunolo hahulu kubulela kuli’nakulata’ 
ki semba sa moya wa Ngilisimusi. Kono babañata balyanganisanga  
‘kutuhelelwa’ ni ‘Lilato’ kunahana kuli zaswana. Mwa (Livitike 19:18) 
bibele ibulela kuli “ulate muhabo sina moitatela .” Linzwi le ‘muhabo’ 
litalusa babami potolohile. Balikani, ba lubasi, ba keleke, isike bo 
muyaha tuko fela. Kono ki babakai baba kona kubulela kuli Ba eza 
babañwi cwalo ka mo baikezeza?

Jesu kreste natile ni ku to bonisa Lilato la Mulimu ka mukwa oshutana. 
Na ize “hakuna Lilato lelituna sina le, kuli mwana mutu ahwela balikani 
bahae “(Joani 15:13). Na lu bonisize Lilato ka mubonelo wa Mulimu mi na 
si kakutaza fela Lilato le Kono na libonisize. Ki Ngilisimusi, hamubonise 
Lilato ku babañwi. 

TUMUSO YA SIPULOFITA 
Lilato la Mulimu liapesize pilu yaka, Kacwalo, kulata babañwi kukaba 
bunolo ku na. Ni kabonisa Lilato le ka taata Ngilisimusi ye mwa libizo 
la Jesu. Amen

KEKEZO KWA PALO 
Magalata 2:20

MIBALELO YA BIBELE YA MAZAZI A 365 
Palo yakacenu: 1 Pitolosi 3:13-5:14, 2 Pitolosi 1-2

LIÑUSA LA LINGELOI

La Bune, 25 Ñulule

Luka 2:11-14
Kaceku mwa tolopo ya Davida kupepilwe mupulusi, yena mulena 
Jesu kreste… ka pili pili kwabonahala mutapi wa mangeloi mwa 
lihalimu anze alumbeka Mulimu kubulela kuli “kanya ibe ku Mulimu 
mwa ma halimu, kozo ibe teñi fa lifasi, batu bashemubwe.”

Ki liñusa kwa bunde le lu amuhezi lizazi le, lika kaufela lilucincelize kuba 
zende na ni mina. Haleluya!  Jesu napepezwi kuto taleleza tato ya ndate, 
Lilato la Mulimu nelibonisizwe. Na’bile ngu ya sitabelo, kulifa tifo ya 
puluso ni kutisa batu mwa sango ni Mulimu.

Munahane fela Mulimu ya ziba lika kaufela, ya maata ka kufitisisa 
kusamituhelela kupila munosi kono atahisa mukwa wa kupila ni mina, 
ku mina. Ko muya kaufela, zeo mueza kaufela, uteni mwahala mina. Ki 
sifumu sesituna kakufitisisa safile macaba. Mutabele kupepwa kwa hae 
kaceku kakuziba zekutisize. 

Ki Ngilisimusi ya tabo!

TUMUSO YA SIPOLOFITA
Nipolofita kuli mwa mazazi aka akupila kaufela hanina kulibala taluso 
ya Ngilisimusi ya niti. Ni ka hasanya liñusa la ku shemubwa kwa sicaba 
kaufela mwa lifasi laka. Niitumezi mulena Jesu, Haleluya! Kanya ibe ku 
Mulimu. Amen.

KEKEZO KWA PALO 
2 Makorinte 4:7

MIBALELO YA BIBELE YA MAZAZI A 365 
2 Pitolosi 3, 1 Joani 1:1-3:12

YA PAHAMI KUNI FITA

La Butanu, 26 Ñulule

Mafilipi 2:3
Musike mwaeza lika ka buitati kapa kuikutwisisa kono ka buikokobezo 
mukuteke babañwi baba pahami kumifita.

Mi mukaeza cwani hamufita kwa musebezi wamina kapa sikolo 
sesipahami mutofumana kuli mu bapali wa lipapali yomutuna mwa lifasi 
Kiyena ya yemezi bo muluti ba mina kapa mubelekisi wamina? Babañata 
bakalika katata kuli aikutwe kuamuhelwa, mane babañwi bakona 
kuitombola kumufa mukushuko wabona kaku mu amuhela. Timana ya 
kaceku imitaluseza kueza babamu cwalo. 

Linzwi la kubabaza, lizwa fa linzwi la si greeki hēgēomai kutalusa kubala 
kapa kuhupula. Litoloka ka bomu kupaheka babañwi. Munahane kambe 
kona molupilela kaufela cwana ; kuikokobeza fa pila’ babañwi, buñata 
bwa matata a lifasi nebuka kusufala.

Halutalimela mwa silimo sesinca, mutiiseze kubabaza babañwi, kubeya 
ze batokwa kwa pili. Hakuna kufeza fela buitati ku mina kono ku kaluta 
cwalo ni ba ba mipotolohile tuto yetuna ya kuitombolela babañwi!

TUMUSO YA SIPOLOFITA
mwa silimo sesitaha se, nikabonisa sishemo saka nikufita, macaba ba 
kabona kreste ku na mwa libizo la Jesu. Amen! 

KEKEZO KWA PALO 
Jakobo 4:6

MIBALELO YA BIBELE YA MAZAZI A 365 
Palo yakacenu: 1 Joani 3:13-5:21, 2 Joani,3 Joani, Juda 1:1-16

KUBUKELEZWA MWAHALA 
LITONGWANI

La Mukibelo, 27 Ñulule

Luka 10:3
Hamuzamaye! Ni miluma sina Lingu mwahala litongwani.

Kulumiwa sina ngu mwahala litongwani hakukoni kubonahala inge 
tohonolo kakuli litongwani licanga lingu. Lingu halina silelezo kono 
kuitingile ka mulisana zona.

Mulena Jesu kreste, mulisana yo munde nafile bupilo bwahae kuli lupile 
bupilo bobutezi (Joani 10:10-11). A’fa bupilo bwahae kubukeleza bwa 
mina, kumi babalela kwa kozi ya litongwani ze lapile. Naalifile tifo yetula 
kakufitisisa kubabalela ni kubuluka bupilo bwa mina kwa kozi.

Mu mwa pabalelo ya mulisana yo munde. Ha mi lumi munosi mi ha’na 
kumisiya, kona kuli musike mwasaba hamutalime kwa silimo sesinca, 
mulisana wamina ukwa mulaho wa mina.

TUMUSO YA SIPOLOFITA
hani zamaya mwa lizazi laka, hakuna kozi yekona kuni lamatela ni ba 
lubasi lwaka, ni etelezwi ki mulisana yo munde yani bukelezi kale kwa 
kozi. Haleluya! Amen

KEKEZO KWA PALO 
Ezekiel’s 34:11-16

MIBALELO YA BIBELE YA MAZAZI A 365 
Juda 1:17-25, Sinulo 1-4

PABALELO YE MAKAZA

La Sunda, 28 Ñulule

Deuteronoma 29:5
…Mi ni mietelezi lilimo ze mashumi amane mwa naheni: liapalo za 
mina hali sika supala kapa makatulo kwa mahutu amina.

Bana ba Mulimu hanebaya kwa naha ya sepiso liapalo za bona kapa 
makatulo abona na’sika supala. Ki pabalelo ye makaza yeo! Musike mwa 
libala kuli na kwanisize lilimo ze mashumi a mane , mazazi a 14,600 a ku 
babalelwa.

Mwa linako nako fela, makatulo ayoliswangwa mwa likweli ze ketalizoho 
ka totulalu kapa silimo ni silimo, kono makatulo a bana ba Isilaele 
nakwanisize likweli ze 480 basa tokwi ku ayolisa. Kana kikuli neba inelelzi 
fela fa lilimo zeswana za kupila kapa kuli mahutu abona nasa huli? Batili. 
Mibili yabona neihula cwalo ni ku cinca kono ka maata a Mulimu neba 
babalelwa kusina seba tokwa kapa kubilaela. Neli pabalelo ya testamente 
ya kale. Cwale ki likamani zasike amiezeza mina baba pepwa kaceku? 
Musike mwa ikalelwa, Mulimu wa mifa mutokwe ñi kapa ñi!

TUMUSO YA SIPOLOFITA
Ni polofita pabalelo ye makaza kuba bupilo bwaka bwa kazazi, hanina 
kutokwa sesinde sesikana mwa silimo sa 2026! Sibulukelo saka sika tala 
nako kaufela, liapalo zaka li ka ata, lubasi lwaka lufuyozwi mwa libizo la 
Jesu. Amen.

KEKEZO KWA PALO 
2 Makorinte 9:8

MIBALELO YA BIBELE YA MAZAZI A 365 
Palo yakacenu: Sinulo 5:1-9:11

SEPISO YA MULIMU

La mubulo, 29 Ñulule

Baefese 1:13
mi nemubabalezwi ki kreste hanemutwile linzwi la niti, evangeli ya 
puluso. Hane mulumezi nemu makilwe ki yena ka swayo, sepiso ya 
moya o’kenile.

Mwa mafasi a litekisano, balekisi babeyanga mabizo abona fa mileko mi 
hañata bafanga li sepiso, kubonisa buikolwisiso bwa kutiya kwa zona ka 
ku sepisa kulilukisa kapa ku liyolisa halisinyeha mwa nako ye tomilwe.

Kamukwa oswana, bayahi ba lihalimu bami makile ka swayo, musebezi 
wa Mulimu ku mina ki o sanyazahali mi sepiso yahae fa bupilo bwa mina 
ha ifeli. Twaniso ya sila kaufela ye lika kumi sinya kapa kumi nyefula 
haina kuzwela pili. Bupilo bwa mina bu apesizwe ka pabalelo ya Mulimu, 
kubona kuli hakuna matata a’mikenela mwa lapa lamina. Hamuzamaya 
mwa niti ye ya kuziba sa mibupezi Mulimu muka zwela pili kufitelela 
munahano wamina.

TUMUSO YA SIPOLOFITA
Ni sibupiwa sesizwa fa bucaziba bwa Mulimu, mubupi yo mutuna 
kakufitisisa utokwisize sila maata kuya kwile kuli nihakani ngunyuta 
kutokwe bumaswe bobu kani tela mwa libizo la Jesu. Amen 

KEKEZO KWA PALO 
Isaya 54:17

MIBALELO YA BIBELE YA MAZAZI A 365  
Palo yakacenu: Sinulo 9:12-14:8

MUKETILWE

La Bubeli ,  30 Ñulule

Baatuli 6:15
Mi ali kuyena, mulena, nika pulusa cwani Isilaele? Amubone! Lusika 
lwaka ki lo lu fokola kakufitisisa mwa Manase mi ni yo munyinyani 
kakufitisisa mwa ndu ya ndate.

Liñolo la kaceku, leliambola za Gidiyoni, litumusa niti ye butokwa 
kwa ku zamaya kwa mina ni kreste . Bakreste babañata balatelelanga 
fela ze tomilwe ki babañwi, libaka mo bapila kapa mayemo a sicaba. 
Ba’kanyanga pizo ya Mulimu kakuli ba hamuhezi mo lifasi libabonela. 
Kono kukutela mulaho kwa mina kona ze miyahisa kuli mube ba bableli 
ba lubasi lwa mina.

Hamunahane fela kuli kambe Gidiyoni napila ka maikuto a babañwi 
kabe nasika tula lindwa zeñata kakuli nanyaziselize maata a Mulimu. 
Halukwala silimo cwana, mulemuhe kuli buiketelo bwa Mulimu kumina 
ki bobutuna, kumitulisa miliko kaufela mwa silimo sesinca. Uketile mina 
kuba bahae mi ukaitusisa mina ka maata kwa musebezi wahae wa 
lihalimu!

TUMUSO YA SIPOLOFITA
kuama limbuyoti zenikafumana mwa silimo sesinca, lilimo zaka, 
mushobo,simuluho, buuna kapa busali bwaka habuna kuya limes. 
Niketilwe! Haleluya! Amen 

KEKEZO KWA PALO 
Joshuwa 1:9

MIBALELO YA BIBELE YA MAZAZI A 365 
Palo yakacenu: Sinulo 14:9-18:24

HA MUKALE KU ÑOLA

La Bulalu, 31 Ñulule

La Bulalu, 31 Ñulule 
HA MUKALE KU ÑOLA 
Lisamu 45:1
…Lulimi lwaka ki siñoliso sa muñoli ya itukisize.

Ha mukalika kuisa chiki ya mukungulu kwa Benkele, bafi ba mali baka 
mibulelela kuli haikoni ku amuhelwa, hakuna zeñozwi fateni. Cwale 
mueza cwani? Mwai taleleza. 

Mulimu umifile chiki ya mukungulu kaceku, lizazi la mafelelezo mwa 
silimo, mulukuluhile kuitaleleza ka ze mulakaza mwa silimo sesinca. 
Solomoni hana’muhezi chiki yahae ya mukungulu, añola za na’lakaza 
kaufela mi kaubebe bebe Mulimu amubulelela kuli Ufilwe! 

Cwale fa, ka lulimi lwa muñoli ya itukisize mutaleleze makepe a 
mukungulu a 2026. Muitusise siñoliso sa lulimi lwa mina kubulela zende 
mwa silimo sesinca, ku mapa ko Mukataha kaufela. Mu make likezehalo 
kaufela ni litakazo za mina. Mubulele zwelopili, kuba hande kwa mubili, 
tabo ni zende kaufela fa bupilo bwa mina. Ze mubulela kaufela kona ze 
ka ezahala. 

Haitahe 2026!

TUMUSO YA SIPOLOFITA
Silimo sesinca se ki saka. Ni tumusa bunde fa bupilo bwaka. Hanina 
kulila myoko ya manyando mi hanina kusabona buloko ni haike zali 
liñwi. Silimo saka silukile mwa libizo la Jesu. Amen.
 
KEKEZO KWA PALO 
Mashitanguti 18:21

MIBALELO YA BIBELE YA MAZAZI A 365 
Palo yakacenu: Sinulo 19:22

